
Lao Fika 5 ‘o e 2021 

KO E LAO KE FOKOTU'U HA SINO'I PA'ANGA FAKAFONUA KI HE 

FELIULIUAKI 'O E 'EA MA'A TONGA, KE MA'U 'A E NGAAHI 

PA'ANGA MEI HE NGAAHI MA'U'ANGA PA'ANGA FAKAFONUA MO 

FAKAVAHA'APULE'ANGA PEA MO FAKAPA'ANGA 'A E NGAAHI 

POLOSEKI FAKAFONUA FEKAU'AKI MO E FELIULIUAKI 'O E 'EA 

MO HONO FAKASI'ISI'I MO FAKALELEI 'A E FELILIUAKI 'O E 'EA 

‘Oku ou loto ki ai, 

TUPOU VI,  

‘Aho 28 ‘o ‘Okatopa 2021. 

 

‘OKU TU’UTU’UNI ‘e he Tu’i mo e Fale Alea ‘o Tonga ‘i he Fakataha Alea ‘o e 

Pule’anga ‘o pehe: 

KONGA I - TALATEU 

1 Hingoa nounou 

‘E ui ‘a e Lao ni ko e Lao ki he Sino’i Pa’anga ‘a Tonga ki he Feliuliuaki ‘o e ‘Ea 

2021.  

2 ‘Uhinga’i Lea 

‘I he Lao ni, tuku kehe ka ‘i ai ha ‘uhinga kehe ‘i hono tuʻunga –  

“‘ofisa tali ui” ki he ngaahi taumuʻa ‘o e Lao ni ‘oku ‘uhinga ki he —  

(a) mēmipa ‘o e Komiti Pule, Komiti ‘Inivesi, Sekelitali (Secretary) pe 

Sekelitali (Secretariat), kae ‘ikai kau ki ai ha Minisitā; 

(b) taha ‘oku fiemaʻu ke ne fakahoko ha fakamatala ‘i he Lao ni ki he 

paʻanga ‘o e Sinoʻi Paʻanga; 

(c) taha ‘oku, fakatatau ki he Lao ni, fakafatongia‘aki ia ‘a hono tānaki, maʻu 

mai pe tufa ‘a e paʻanga ‘o e Sinoʻi Paʻanga pe ko ia ‘oku ne maʻu mai 

pe tufa ‘a e paʻanga ‘o e Sinoʻi Paʻanga; mo e 

(d) taha ‘oku fakafatongia‘aki ‘a hono fakatau mai, maʻu mai, tauhi pe tuku 

atu, pe ko e fakahoko ha fakamatala ki he, paʻanga ‘o e Sinoʻi Paʻanga; 

“ngaahi polokalama, poloseki mo e ngāue ki he feliuliuaki ‘o e ‘ea kuo tali” 

‘oku ‘uhinga ki he ngaahi ngāue ‘e ngofua ke ngaueʻaki ki ai ‘a e Sinoʻi Paʻanga 

pea kuo tali ‘e he Komiti Pule; 

“Tonga ‘oku matuʻuaki” kuo pau ke fakaʻuhingaʻi ‘o hange ko ia ‘oku ‘i he 

Tuʻutuʻuni Ngaue Fakafonua ki he Feliuliuaki ‘o e ‘Ea ‘a e Potungāue, ‘a ia 

kuo tali ‘e he Kapineti; 

 “‘Ofisi ‘Atita” ‘oku ‘uhinga ki he ‘Ofisi ‘o e ‘Atita Seniale ‘a Tonga; 

“‘Atita Seniale” ‘oku ‘uhinga ki he ‘Atita Seniale kuo fokotu‘u ‘i he Lao ki he 

‘Atita ‘a e Puleʻanga; 

“‘Ofisa Pule Ngāue” ‘oku ‘uhinga ki he ‘Ofisa Pule Ngāue ‘a e Potungāue 

‘oku ne tokangaekina ‘a e feliuliuaki ‘o e ‘ea; 

“Sosaieti Sivile ‘a Tonga” ‘oku ‘uhinga ki he kautaha makehe ‘o e hingoa ko 

ia kuo lēsisita ‘i he Lao ki he Ngaahi Sosaieti Fakakautaha; 

“feliuliuaki ‘o e ‘ea” ‘oku ‘uhinga ki he liliu ‘a e ‘ea ‘a ia ko e tupunga 

fakahangatonu pe ‘ikai fakahangatonu mei he ngāue ‘a e tangata ‘a ia ‘oku ne 

liliu ‘a e faʻunga ‘o e ‘etimosifia ‘o mamani ‘a ia ‘oku tānaki atu ki he feliuliuaki 

fakaenatula ‘a e ‘ea ‘oku vakaiʻi ‘i ha vahaʻataimi ‘oku ala fakafehoanaki, ‘a ia 

ko hono ngaahi ola ‘e malava ke liliu ‘e he ngaahi founga fakasiʻisiʻi ki he 

feliuliuaki ‘o e ‘ea mo e ngaahi ngāue fakalelei ki he feliuliuaki ‘o e ‘ea; 

“ngāue fakalelei ki he feliuliuaki ‘o e ‘ea” ‘oku ‘uhinga ki he ngaahi 

fakakaukau foʻou mo e ngaahi founga ke fakasiʻisiʻi ‘aki ‘a e tuʻulaveangofua 

‘a e ngaahi sisitemi fakaenatula mo fakaetangata ki he ngaahi uesia ‘a e 

feliuliuaki ‘o e ‘ea ‘a ia ‘oku hoko tonu pe ‘amanaki ke hoko; 

“fakasiʻisiʻi ‘a e feliuliuaki ‘o e ‘ea” ‘oku ‘uhinga ki he liliu fakatekinolosia 

mo e fakafetongi ‘oku ne fakasiʻisiʻi ‘a e ngaahi hū mai ‘o e koloa mo e lahi ‘o 

e kohu ki he ‘iuniti taki taha ‘oku tuku atu; 

“Komiti Lāunga” ‘oku ‘uhinga ki he Komiti Launga ki he Sinoʻi Paʻanga ki 

he Feliuliuaki ‘o e ‘Ea ‘a ia ‘oku fokotuʻu ‘i he kupu 36; 

“Komiti Fokotuʻutuʻu” ‘oku ‘uhinga ki he Komiti Fokotuʻutuʻu Fakafonua ki 

he Feliuliuaki ‘o e ‘Ea ‘a ia ‘oku fokotuʻu ‘i he kupu 18; 

“kautaha tokoni” ki he ngaahi taumuʻa ‘o e Lao ni ‘oku kau ai ‘a e lave ki ha 

hoa ngaue langa fakalakalaka; 

“kautaha foaki” ‘oku ‘uhinga ki ha taha, ‘o kau ai ha sino fakanatula pe 

fakalao, kuo ne fakahoko ha tokoni ki he Sinoʻi Paʻanga ‘i he Lao ni; 

“ngaahi fakamatala paʻanga” ki he ngaahi taumuʻa ‘o e Lao ni ‘oku ‘uhinga 

ki he ngaahi fakamatala paʻanga ‘oku fiemaʻu ‘i he Lao ni; 

“taʻu fakapaʻanga” ‘oku ‘uhinga ‘i heʻene felaveʻi mo e Sinoʻi Paʻanga mo e 

ngaahi fakamatala paʻanga ‘o e Sinoʻi Paʻanga, ki ha vahaʻa taimi ko e mahina 

‘e 12 ‘o ngata ‘i he ‘aho 30 ‘o Sune; 

“Kāsete” ‘oku ‘uhinga ki he Kāsete ‘a e Puleʻanga Tonga; 

“ngāue fakaʻakauni ‘oku ngāueʻaki fakalukufua” ki he ngaahi taumuʻa ‘o e 

Lao ni ‘oku ‘uhinga – 

(a) ki he ngaahi tuʻunga mo e ngaahi founga fakatauhitohi kuo fokotuʻu ‘e 

he Kautaha Fakavahaʻapuleʻanga ‘o e Kau ‘Akauniteni ‘o hangē ko ia 

‘oku ala ngāueʻaki ki he Puleʻanga mo e ngaahi pisinisi ‘a e puleʻanga; 

pe  

(b) kapau ‘oku ‘ikai ke ‘i ai ha tuʻunga pe ha founga fakatauhitohi pehē, ki 

he ngaahi tefitoʻi tuʻutuʻuni pe ngaahi founga fakatauhitohi kuo tali ‘e he 

‘Ofisa Pule Ngāue ki he Paʻanga mo e ‘Atita Seniale; 

“Puleʻanga” ‘oku ‘uhinga ki he Puleʻanga ‘o Tonga; 

“kautaha ‘a e Puleʻanga” ‘oku ‘uhinga ki ha ‘ofisi, sino pe vaʻa ngāue ‘a e 

Puleʻanga ‘o kehe ange mei ha Potungāue pe pisinisi ‘a e puleʻanga; 

“paʻanga ‘a e Puleʻanga kuo vaheʻi” ki he ngaahi taumuʻa ‘o e kupu 22 ‘oku 

‘uhinga ki he paʻanga kuo vaheʻi fakahangatonu ‘e he Puleʻanga ki he Sinoʻi 

Paʻanga pea ‘oku ‘ikai kau ki ai ‘a e paʻanga kuo vaheʻi ‘i he patiseti lolotonga 

‘a e Potungāue; 

“Komiti ‘Inivesi” ‘oku ‘uhinga ki he Komiti ‘Inivesi ki he Sinoʻi Paʻanga ki 

he Feliuliuaki ‘o e ‘Ea ‘a ia ‘oku fokotuʻu ‘i he kupu 15; 

“Tuʻutuʻuni Ngāue ‘Inivesi” ‘oku ‘uhinga ki he Tuʻutuʻuni Ngāue ‘Inivesi ki 

he Sinoʻi Paʻanga ‘a ia kuo fokotuʻu ‘e he Komiti Pule pea tali ‘e he Kapineti 

‘i he kupu 24; 

“Sekelitali Fakatahataha” ‘oku ‘uhinga ki he Sekelitali Fakatahataha ‘oku 

fokotuʻu ‘i he kupu 14; 

“Komiti Pule” ‘oku ‘uhinga ki he Komiti Pule ‘o e Sinoʻi Paʻanga ki he 

Feliuliuaki ‘o e ‘Ea ‘a ia ‘oku fokotuʻu ‘i he kupu 8; 

“Minisitā” ‘oku ‘uhinga ‘i hono puleʻi ‘a e Konga I, II, III, IV, VII, VIII, IX 

mo e X ‘o e Lao ni, ‘oku ‘uhinga ki he Minisitā ‘oku ne tokangaekina ‘a e 

feliuliuaki ‘o e ‘ea pea ki hono puleʻi ‘a e Konga V mo e VI ‘oku ‘uhinga ia ki 

he Minisitā ‘oku ne tokangaekina ‘a e Paʻanga; 

“Potungāue” ‘oku ‘uhinga ki he Potungāue ‘oku ne tokangaekina ‘a e 

feliuliuaki ‘o e ‘ea; 

“ngaahi mahuʻinga ‘uluaki fakafonua ki he feliuliuaki ‘o e ‘ea” ‘oku 

‘uhinga ki he ngaahi taumu‘a mahu‘inga fakafonua kuo fanongonongo ‘e he 

Minisitā ‘i he kupu 7; 

“poloseki” ‘oku ‘uhinga ki ha ngaahi ngaue ke fakahoko ‘i he taumuʻa ke 

tokoni pe ngaue ki he fakasiʻisiʻi mo e ngāue fakalelei ki he feliuliuaki ‘o e ‘ea; 

“tohi kole poloseki” ‘oku ‘uhinga ki ha tohi kole ‘oku fakahu atu ki he 

Sekelitali ‘i he Konga VII; 

“paʻanga ki he poloseki” ‘oku ‘uhinga ki he sinoʻi paʻanga kuo vaheʻi pe ko 

e totongi ‘oku fakahoko ki ha kautaha fakahoko poloseki  ‘o felaveʻi mo ha tohi 

kole poloseki kuo ‘osi tali ‘e he Komiti Pule ‘o fakatatau ki he Lao ni; 

“kautaha fakahoko poloseki ” ‘oku ‘uhinga ki ha taha pe sino ‘oku foaki ki ai 

‘a e fakapaʻanga ‘o e poloseki ‘o felaveʻi mo ha tohi kole poloseki kuo tali ‘e 

he Komiti Pule ‘o fakatatau ki he Lao ni; 

“pisinisi ‘a e puleʻanga” kuo pau ke ne maʻu ‘a e ‘uhinga tatau ‘o hange ko ia 

‘i he Lao ki he Ngaahi Pisinisi ‘a e Puleʻanga (Vahe 14.03); 

“‘ofisa fakapuleʻanga” ki he ngaahi taumuʻa ‘o e Lao ni ‘oku ‘uhinga ki ha 

taha ‘oku ngāue ‘i he ngāue fakapuleʻanga ‘a Tonga ‘o fakatatau ki he Lao ki 

he Ngāue Fakapuleʻanga (Vahe 2.11); 

“Sekelitali” ‘oku ‘uhinga ki he Sekelitali ‘o e Sinoʻi Paʻanga ‘oku fokotuʻu ‘i 

he kupu 13; 

“Komiti Ngāue Fakatekinikale” ‘oku ‘uhinga ki he Komiti Ngāue 

Fakatekinikale ki he Sinoʻi Paʻanga ki he Feliuliuaki ‘o e ‘Ea ‘a ia ‘oku fokotuʻu 

‘i he kupu 20; 

“ko e Sinoʻi Paʻanga” ‘oku ‘uhinga ki he Sinoʻi Paʻanga ki he Feliuliuaki ‘o e 

‘Ea ‘oku fokotuʻu ‘i he kupu 4; mo e 

“Kautaha Fefakatauʻaki mo e Ngaahi Ngāueʻanga ‘a Tonga” ‘oku ‘uhinga 

ki he sino ‘o e hingoa ko ia kuo lēsisita ‘i he Lao ki he Ngaahi Sosaieti 

Fakakautaha (Vahe 17.06). 

3 Haʻi ‘e he Lao ‘a e Kalauni 

‘Oku haʻi ‘e he Lao ni ‘a e Kalauni. 

4 Fokotuʻu ‘a e Sinoʻi Paʻanga ki he Feliuliuaki ‘o e ‘Ea 

(1) ‘Oku fokotuʻu heni ‘a e Sinoʻi Paʻanga ki he Feliuliuaki ‘o e ‘Ea. 

(2) Ko e Sinoʻi Paʻanga, ki he ngaahi taumuʻa kotoa ‘o e lao ‘a Tonga, ‘oku 

fakataumuʻa ko ha talasiti ngaueʻofa. 

(3) Kuo pau ko e Sinoʻi Paʻanga, ko ‘ene Komiti Pule, ngaahi komiti ngāue mo e 

Sekelitali ‘e feinga ke faipau ki he ngaahi tuʻutuʻuni mo e ngaahi tuʻunga ngāue 

lelei taha ‘o felaveʻi mo e ngaahi ngāue kotoa ‘o e Sinoʻi Paʻanga.  

5 Ngaahi taumuʻa ‘o e Sinoʻi Paʻanga  

Koeʻuhi ke aʻusia ha Tonga ‘oku ne matuʻuaki ‘a e feliuliuaki ‘o e ‘ea, ko e ngaahi 

taumuʻa ‘o e Sinoʻi Paʻanga ke – 

(a) tānaki ‘a e ngaahi koloa pea tataki kinautolu ki he ngaahi ngāue, ngaahi 

polokalama mo e ngaahi poloseki kuo tali ki he feliuliuaki ‘o e ‘ea, ‘a ia 

‘oku ne fakaʻaiʻai ‘a e ngaahi mahuʻinga ‘uluaki fakafonua  ki he 

feliuliuaki ‘o e ‘ea, fakafaingofuaʻi ‘a hono fakasiʻisiʻi ‘a e ala hoko ha 

fakatamaki mo langa ‘a hono matuʻuaki fakafonua;  

(b) puleʻi ‘a e paʻanga mei he ngaahi maʻuʻanga paʻanga fakapuleʻanga, 

fakafoʻituitui, ngaahi fahaʻi mo e ongo fahaʻi ke fakalahi ‘aki ‘a e malava 

‘a Tonga ni ke fakalahi ‘a e ngaahi mahuʻinga ‘uluaki fakafonua ki he 

feliuliuaki ‘o e ‘ea mo fakapapauʻi ‘a e tolonga fuoloa ‘o e Sinoʻi 

Paʻanga; mo  

(c) tokoniʻi ‘a Tonga ke aʻusia ‘a e ngaahi taumuʻa ‘o e Konivesio Ngāue ‘a 

e Ngaahi Puleʻanga Fakatahataha Fekauʻaki mo e Feliuliuaki ‘a e ‘Ea, 

Konivesio ‘a e Ngaahi Puleʻanga Fakatahataha Fekauʻaki mo e 

Faʻahinga ‘o e Meʻamoʻui Kehekehe, Konivesio ‘a e Ngaahi Puleʻanga 

Fakatahataha ke Matuʻuaki ‘a e Kakaa ‘a e Kelekele mo e ngaahi 

Konivesio kehe felaveʻi mo e ‘ea. 

6 Minisitā ‘oku ne tokangaekina 

Kuo pau ko e Minisitā te ne tokangaekina ‘a hono puleʻi lelei ‘a e Lao ni. 

KONGA II – FANONGONONGO ‘O E NGAAHI MAHUʻINGA 
‘ULUAKI FAKAFONUA KI HE FELIULIUAKI ‘O E ‘EA 

7 Ngaahi mahuʻinga ‘uluaki fakafonua ki he feliuliuaki ‘o e ‘ea 

(1) ‘I loto ‘i he mahina ‘e 3 mei he kamata ngāueʻaki ‘o e Lao ni, pea ke tuʻo taha 

pē ‘i he taʻu ‘e 2 ‘o hokohoko atu ai, ko e Minisitā ‘i he fanongonongo ‘i he 

Kāsete te ne fakahā ‘a ngaahi mahuʻinga ‘uluaki fakafonua  ki he fakasiʻisiʻi 

mo e fakalelei ki he feliuliuaki ‘o e ‘ea ‘i Tonga. 

(2) Ko e ngaahi mahuʻinga ‘uluaki fakafonua  ki he feliuliuaki ‘o e ‘ea ‘oku 

fanongonongo ‘e he Minisitā ‘i he kupu-siʻi (1) kuo pau ke fakatatau ki he 

ngaahi mahuʻinga ‘uluaki fakafonua  ‘oku hā ‘i he palani fakafonua lolotonga 

‘oku felaveʻi ki he fakasiʻisiʻi mo e fakalelei ki he feliuliuaki ‘o e ‘ea ‘a ia kuo 

tali ‘e he Kapineti. 

(3) ‘I he hili hono fanongonongo ‘e he Minisitā ‘a e ngaahi mahuʻinga ‘uluaki 

fakafonua ki he fakasiʻisiʻi mo e fakalelei ki he feliuliuaki ‘o e ‘ea, kuo pau ki 

he Komiti Pule ke ne, ‘o fakatatau ki he Lao ni, maʻu, puleʻi mo tufa fakalelei 

‘a e ngaahi koloa ke aʻusia ‘aki ‘a e ngaahi kaveinga mahuʻinga ko ‘eni. 

KONGA III – PULEʻI ‘O E SINOʻI PAʻANGA 

8 Fokotuʻu ‘o e Komiti Pule 

(1) ‘Oku fokotuʻu heni ‘a e Komiti Pule ki he Sino‘i Paʻanga ‘a Tonga ki he 

Feliuliuaki ‘o e ‘Ea ke ne tokangaʻi ‘a hono puleʻi ‘o e Sinoʻi Paʻanga pea ke 

aʻusia ‘a e ngaahi taumuʻa ‘oku tuku atu ‘i he kupu 5 ‘o e Laoʹ ni.  

(2) Ko e kau mēmipa ‘o e Komiti Pule ko e –  

(a) Minisitā (sea);  

(b)  Minisitā ‘oku ne tokangaekina ‘a e Paʻanga (tokoni sea);  

(c) Sekelitali Pule mo e Sekelitali ki he Kapineti;  

(d) ‘Ofisa Pule Ngaue ‘a e Potungāue; 

(e) ‘Ofisa Pule Ngaue ‘a e Potungāue Paʻanga; 

(f) fakafofonga ‘e taha ‘o e sosaieti sivile, ‘a ia kuo fili ‘e he Minisitā ‘i he 

fokotuʻu ‘a e Sosaieti Sivile ‘a Tonga;  

(g) fakafofonga ‘e taha ‘o e sekitoa taautaha, ‘a ia kuo fili ‘e he Minisitā ‘i 

he fokotuʻu atu ‘a e Kautaha Fefakatauʻaki mo e Ngaahi Ngāueʻanga 

‘o Tonga; mo e 

(h) Minisita Fonua. 

(3) ‘E ngofua ki he Komiti ke nau fakakau mai ha taha kehe mei he taimi ki he 

taimi, ke fakahoko ha faleʻi ki ha meʻa ‘oku lau ki ai ‘a e Komiti.  

(4) Kuo pau ko e teemi ‘o e fili ‘o ha – 

(a) Minisitā, ‘Ofisa Pule Ngaue pe memipa ‘o e ngaue fakapuleʻanga kuo 

pau ko e loloa ‘o e taimi ‘oku ne ngaue ai ‘i he lakanga kuo fakamahino 

pau ‘i he kupu-siʻi (2)(a), (2)(b), (2)(c) mo e (2)(d); mo e 

(b) mēmipa ‘o e kautaha makehe kuo pau ko e teemi ‘oku tali ‘e he Minisitā, 

ka kuo pau heʻikai ke laka hake ‘i he taʻu hokohoko ‘e tolu.  

(5) Kuo pau ke tali ui mo lipooti mei he taimi ki he taimi ‘a e Komiti Pule ki he 

Kapineti ‘i he ngaahi tuʻutuʻuni kuo fakahoko ‘e he Komiti.  

(6) Kuo pau ke hoko ‘a e Talēkita ki he Feliuliuaki ‘o e ‘Ea ko e Sekelitali ki he 

Komiti Pule ka kuo pau heʻikai ke ne maʻu ‘a e totonu ke fili ‘o hangē ha 

mēmipa kakato. 

(7) Kuo pau ko e Sekelitali ‘i he kupu 13, pe ko e Sekelitali Fakatahataha ‘i he kupu 

14, pe ko ia ‘e hoko, te ne fakahoko ‘a e ngaahi ngāue fakasekelitali ki he 

Komiti Pule. 

9 Ngaahi ngafa mo e ngaahi fatongia ‘o e Komiti Pule 

(1) Ko e ngaahi ngafa ‘a e Komiti Pule ke – 

(a) puleʻi ‘a e Sinoʻi Paʻanga ‘o fakatatau ki he Lao ni; 

(b) ‘oatu ‘a e founga faleʻi tuʻutuʻuni ngaue fakalukufua ‘o fou ‘i he Minisitā 

ki he Kapineti ‘i he ngaahi meʻa felaveʻi mo hono fakasiʻisiʻi mo 

fakalelei ki he feliuliuaki ‘o e ‘ea; 

(c) fakapapauʻi ‘a e ngaahi ‘elia mahuʻinga ke fakapaʻanga ‘e he Sinoʻi 

Paʻanga ‘o makatuʻunga ‘i he ngaahi mahuʻinga ‘uluaki fakafonua ‘a e 

feliuliuaki ‘o e ‘ea kuo fakahā ‘e he Minisitā ‘i he kupu 7; 

(d) tali pe ‘ikai tali ‘a e ngaahi tohi kole paʻanga ki he poloseki mo e ngaahi 

fokotuʻu atu, ‘o fakatatau ki he makatuʻunga kuo tuʻutuʻuni ‘i he ngaahi 

tuʻutuʻuni ‘i he Lao ni;  

(e) tali, ‘ikai tali pe tamateʻi ‘a hono fakamafai ‘o e ngaahi kautaha ke 

fakahoko ‘a e poloseki ‘o fakatatau ki he makatuʻunga kuo tuʻutuʻuni 

‘i he ngaahi tuʻutuʻuni ‘i he Lao ni; 

(f) tokangaʻi mo tali ‘a e ngaahi fakahinohino ngāue ki hono tufaki lelei ‘o e 

Sinoʻi Paʻanga pea ke fakapapauʻi ‘ene tali ui ki hono ngāueʻaki; 

(g) fakahoko ‘a e ngaahi fokotuʻutuʻu kotoa pē ‘oku fiemaʻu ki he ‘inivesi 

‘o e Sinoʻi Paʻanga ‘o fakatatau ki he tuʻutuʻuni ngaue ‘inivesi kuo tali 

‘i he kupu 24; mo 

(h) fakahoko ‘a e ngaahi meʻa kotoa ko ia ‘o hangē ko ia ‘oku fekauʻaki pe 

fakangofua ‘a hono fakakakato ‘a e ngaahi taumuʻa ‘o e Sinoʻi Paʻanga.  

(2) Ko e kau mēmipa ‘o e Komiti Pule ‘oku ‘i ai honau fatongia mahu‘inga ki he 

Sinoʻi Paʻanga pea kuo pau ke fakahoko ‘enau ngaahi ngaue ‘i he Lao ni –  

(a) ‘i he loto lelei ‘aki ‘a e fakakaukau ke fakakakato ‘a e ngaahi taumuʻa 

‘o e Sinoʻi Paʻanga; pea  

(b) ‘aki ‘a e tokanga, ngāue mālohi, mo e potoʻi ngāue ‘e ngāueʻaki ‘e ha 

taha pisinisi fakapotopoto ‘i hono puleʻi ‘a e ngaahi ngāue ‘a e kakai 

kehe. 

10 Ngaahi mafai 

Kuo pau ke maʻu ‘e he Komiti Pule ‘a e mafai ke –  

(a) tali pe taʻofi fakataimi ha poloseki; 

(b) fakafoki ‘a e paʻanga ki he poloseki mei ha kaukautaha fakahoko 

poloseki  kapau kuo ‘ave ha fakamoʻoni falalaʻanga ki he Komiti Pule 

ko e paʻanga ko ia kuo, pe ‘oku lolotonga ngāue halaʻaki ‘e he kautaha 

fakahoko poloseki; 

(c) tali, taʻofi fakataimi pe kaniseli hono fakamafai ‘o ha kautaha fakahoko 

poloseki; 

(d) tamateʻi ha poloseki ‘o kapau ‘oku fiemālie ‘a e Komiti Pule ko e kautaha 

fakahoko poloseki kuo ne – 

(i) ngaue hala‘aki pe pule halaʻi ‘a e paʻanga ki he poloseki; pe  

(ii) ‘ikai ke fakahoko ‘a e poloseki ‘o fakatatau ki he fiema‘u ‘a e 

Komiti Pule; pe  

(e) ngaueʻaki ha mafai kehe ‘oku ‘oatu ‘i he Lao ni pe ha Lao kehe, 

ka kuo pau ko hono fakahoko ‘a e ngaahi mafai ‘o e Komiti Pule ‘e 

fakatatau ia ki he makatuʻunga kuo fokotuʻu ‘i he ngaahi tuʻutuʻuni ‘i 

he Lao ni.  

11 Ngaahi fakataha mo e tokolahi feʻunga 

(1) Ko e ngaahi tuʻutuʻuni ‘o e founga ngāue ‘a e Komiti Pule ‘oku tuku atu ia ‘i 

he Tepile 1 pea ‘e ngofua ke fakatonutonu ‘e he Komiti Pule mei he taimi ki he 

taimi ‘o fakatatau ki he kupu-siʻi (2). 

(2) Tuku kehe ‘a e ngaahi meʻa ‘i he kupu ni, ‘e ngofua ki he Komiti Pule, ‘o 

fakatatau ki hono tali ‘e he Kapineti, ke fakatonutonu ‘a ‘ene ngaahi tuʻutuʻuni 

‘o e founga ngāue ‘i heʻene fakakaukau ‘oku feʻunga ki hono fakahoko ‘ene 

pisinisi ka – 

(a) kuo pau ke tatau ‘a e ngaahi tuʻutuʻuni ‘o e founga ngāue mo e Lao ni; 

pea  

(b) ‘i he ngaahi me‘a te ne uesia ‘a e ngaahi ngaue mo e ngaahi fatongia ‘o 

e Sekelitali, Sekelitali Fakatahataha, pe ko ha komiti ngāue ‘oku fokotuʻu 

‘i he Lao ni, ‘e ‘uluaki alea ‘a e Komiti Pule mo e Sekelitali, Sekelitali 

Fakatahataha pe komiti felaveʻi ‘o fekauʻaki mo ‘enau fakakaukau, ka 

kuo pau ke ne maʻu ‘a e mafai ke fakahoko ‘a e tuʻutuʻuni aofangatuku. 

12 Fepaki ‘o e kaunga  

(1) Kuo pau ki ha mēmipa ‘o e Komiti Pule ‘oku ‘i ai, fakahangatonu pe ‘ikai 

fakahangatonu, haʻane kaunga fakapaʻanga pe fakafoʻituitui ‘i ha faʻahinga 

meʻa kimuʻa pea fakahā kakato ha kaunga pehē ki he Komiti pea kuo pau 

he‘ikai ke ne kau ‘i hono talanoaʻi ‘o e meʻa ko ia pe fili ‘i he meʻa ko ia,  

Ka kuo pau ko ha kaunga pehē, ‘o kapau ‘e fakaha, ‘e ‘ikai ke ne 

fakataʻeʻaongaʻi ‘a e faʻahi ‘oku kaunga ki ai koeʻuhi ko e taumuʻa ke maʻu 

‘a e tokolahi feʻunga. 

(2) Kuo pau heʻikai tali ‘e ha mēmipa ‘o e Komiti Pule ha meʻaʻofa pe lelei maʻana, 

pe ko hano fakafofonga, ki ha niʻihi ‘a ia ‘oku ‘i ai haʻane ngaahi fehokotaki 

fakafāmili, fakapisinisi, pe fakapaʻanga, kapau ko hono tali ko ia ‘e hoko ai, pe 

ngalingali ke hoko ai, ha holo ‘i he‘ene ngaue māteaki ‘ikai filifilimanako ki he 

ngaahi fatongia ‘i he Lao ni. 

KONGA IV – SEKELITALI MO E NGAAHI KOMITI NGᾹUE  

13 Sekelitali ‘o e Sinoʻi Paʻanga 

(1) ‘Oku fokotuʻu heni ‘a e Sekelitali ki he Sinoʻi Paʻanga. 

(2) Kuo pau ke kau ʻi he Sekelitali ‘a e kau ‘ofisa fakapuleʻanga ko eni kuo vaheʻi 

‘e he Minisitā mei he Potungāue – 

(a) Talekita ki he Feliuliuaki ‘o e ‘Ea; 

(b) ‘Ofisa Fakatekinikale; 

(c) ‘Ofisa Paʻanga; mo 

(d) ha ‘ofisa kehe ‘e ala fiemaʻu mei he taimi ki he taimi. 

(3) Ko e ngaahi fatongia ‘o e Sekelitali ke – 

(a)  fokotuʻutuʻu ha ngaahi ngaue ki he feliuliuaki ‘o e ‘ea ke fakapapauʻi 

‘oku fakahoko lelei ‘a e ngaahi mahuʻinga ‘uluaki fakafonua ki he 

feliuliuaki ‘o e ‘ea; 

(b) fakamalohiʻi ‘a e ivi malava fakafonua ki hono puleʻi, ngaueʻaki mo e 

siofi ‘a e Sinoʻi Paʻanga; 

(c) fakahoko ‘a e ngaahi ngāue fakasekelitali ki he Komiti Pule mo e ngaahi 

komiti fakatekinikale ki hono tali mo fakahoko ‘a e poloseki, kae pehe 

ki he poupou ki hono puleʻi fakalukufua; 

(d) puleʻi ‘a e meʻafua fakahoko ngaue, ‘o kau ki ai ‘a e siofi, siviʻi mo e 

lipooti ‘i he ngaahi ngaue mo e tufaki ‘o e koloa; pea 

(e) fetuʻutaki mo e kau fakahoko poloseki ke fakapapauʻi ko e ngaahi 

fatongia fakalipooti ‘o e poloseki ‘oku fakakakato. 

(4) Ki he ngataʻanga ‘e ala lava, kuo pau ki he Sekelitali ke ne – 

(a) fakapapauʻi ‘oku fakahoko ha fakaʻehiʻehi mei hono hiki tatau ‘o e 

ngaahi poloseki; 

(b) fakalahi ‘a e ngaahi faingamalie ke hiki tatau ai ‘a e ngaahi poloseki kuo 

lava lelei; mo 

(c) fekumi mo maʻu mai ha ngaahi maʻuʻanga paʻanga ki hono fakahoko ‘o e 

ngaahi ngāue ‘i he Lao ni. 

14 Sekelitali Fakatahataha 

(1) Neongo ‘a e kupu 13, ‘e ngofua ki he Minsita, ‘i he felotoi mo e Minisitā 

Paʻanga, ke ne fokotuʻu ha Sekelitali Fakatahataha – 

(a) ‘oku kau ki ai ‘a e kau ‘ofisa ‘i he kupu 13(2) mo e kau ‘ofisa kuo 

fokotuʻu mei he Potungāue Paʻanga; mo e 

(b) kau ‘ofisa ko eni ‘oku ‘i he Potungāue taki taha pe fakatahataha ‘i ha 

Potungāue ‘e taha, 

‘a ia kuo pau ke nau ngaue fakataha koeʻuhi ke fakahoko lelei ‘a e ngaahi 

fatongia ‘o e Sekelitali. 

(2) Kapau ‘oku fokotuʻu ha Sekelitali Fakatahataha, kuo pau ke lipooti ‘a e ‘ofisa 

taki taha ki heʻene Minisitā pē ‘aʻana pea kuo pau ke tokangaekina ‘e he 

Potungāue taki taha ‘a hono fakapaʻanga ‘a e ngaahi vahenga ‘o ‘ene kau ‘ofisa. 

(3) Kuo pau ke tatau pē ‘a e ngaahi fatongia ‘o e Sekelitali Fakatahataha mo e 

ngaahi fatongia ‘o e Sekelitali ‘a ia ‘oku tuku atu ‘i he kupu 13(3) mo e 13(4). 

15 Fokotuʻu ‘a e Komiti ‘Inivesi 

(1) ‘Oku fokotuʻu heni ‘a e Komiti ‘Inivesi ki he Sinoʻi Paʻanga ki he Feliuliuaki 

‘o e ‘Ea. 

(2) Ko e kau memipa ‘o e Komiti ‘Inivesi ko e – 

(a) ‘Ofisa Pule Ngāue ki he Potungāue Paʻanga (sea); 

(b) ‘Ofisa Pule Ngāue ki he Potungāue (tokoni sea); mo 

(c) ha fakafofonga ‘o e Pangikē Pule Fakafonua ‘o Tonga. 

(3) Kuo pau ko e teemi ‘o e fokotuʻu ‘o ha memipa ‘a e Komiti ‘Inivesi ko e loloa 

‘o e taimi ‘oku fakahoko ngaue ai ‘a e memipa ‘i he lakanga ko ia ‘i he kupu-

siʻi (2). 

(4) ‘E ngofua ke fakakau mai ‘e he Komiti ha taha kehe mei he taimi ki he taimi, 

‘o kau ai ha taha ngāue taukei fakapaʻanga pe ha taha ‘oku taukei ‘i hono 

fakahoko ‘a e faleʻi fakaʻinivesi ‘i ha tuʻunga fakavahaʻapuleʻanga, ke faleʻi 

‘aki ‘a e Komiti ‘Inivesi ‘i ha meʻa ‘oku lolotonga fakakaukauʻi. 

(5) Kimuʻa pea fakakau mai ha taha ‘i he kupu-siʻi (4), kuo pau ke fakahoko ‘e he 

Komiti Pule ha ngaahi fakaʻekeʻeke ‘oku taau koeʻuhi ke fakapapauʻi ‘oku 

aʻusia ‘e he taha ko ia ‘a e ngaahi fiemaʻu siʻisiʻi taha ko ‘eni – 

(a) ‘i ai haʻane mataʻitohi maʻolunga ‘i he paʻanga, ‘inivesi, pule pe malaʻe 

felaveʻi kehe; pea 

(b) ‘i ai haʻane taukei ngāue felaveʻi ‘i ha fonua kei langalanga hake pe ‘i he 

Pasifiki; pea 

(c) ‘i ai haʻane taukei ‘ikai toe siʻi hifo ‘i he taʻu ‘e 5 ‘i hono faʻu, fokotuʻu, 

puleʻi pe faleʻi ‘i he paʻanga fakafonua; pea 

(d) ‘oku teʻeki ai ke halaia ki ha hia ‘i Tonga pe ‘i muli. 

(6) Kuo pau ko e kau mēmipa ‘o e Komiti ‘Inivesi ‘oku ma‘u ‘a e fatongia 

mahu‘inga ki he Sinoʻi Paʻanga, pea ‘i he taimi kotoa pē, ke fakahoko ‘enau 

ngaahi fatongia ‘i he Lao ni – 

(a) ‘i he loto ma’a ‘aki ha fakakaukau ke fakakakato ‘a e fatongia ‘o e Sinoʻi 

Paʻanga; pea 

(b) ‘aki ‘a e tokanga, ngāue mālohi, mo e potoʻi ngāue ‘e ngāueʻaki ‘e ha 

taha pisinisi fakapotopoto ‘i hono puleʻi ‘a e ngaahi ngaue ‘a e Komiti 

‘Inivesi. 

(7) Ko e Ngaahi Tuʻutuʻuni ‘o e Founga Ngāue ‘a e Komiti ‘Inivesi ‘oku ha atu ‘i 

he Tepile 2. 

(8) ‘E ngofua ki he Komiti ‘Inivesi, ‘i he loto ki ai ‘a e Kapineti, ke fakatonutonu 

‘a ‘ene Ngaahi Tuʻutuʻuni ‘o e Founga Ngāue. 

(9) Kuo pau ke fakahoko ‘e he Sekelitali ‘a e ngaahi ngāue fakasekelitali ki he 

Komiti. 

16 Ngaahi taumuʻa ‘inivesi fakalukufua ‘o e Sinoʻi Paʻanga 

(1) Ko e ngaahi taumuʻa fakalukufua ‘o e ‘inivesi ki he Sinoʻi Paʻanga ke –  

(a) ‘inivesi ‘a e Sinoʻi Paʻanga ‘a ia ‘oku fakaʻatā ‘e he Lao ni mo e ngaahi 

lao ‘oku ala ngāueʻaki; 

(b) puleʻi fakapotopoto ‘a e ngaahi tafaʻaki kotoa ‘o e fakatuʻutamaki 

felaveʻi mo e Sinoʻi Paʻanga, kau ai hono fakapapauʻi ko e ngaahi 

koloa – 

(i) ‘oku fakafaikehekeheʻi lelei; pea 

(ii) ‘oku ne maʻu ha tuʻunga taau ‘o e tuʻunga fakapaʻanga; 

(c) fakapapauʻi ko ha taha ‘oku tuku atu ki ai ‘a e faituʻutuʻuni ki he ‘inivesi 

‘oku ne ngāue‘aki ‘a e anga-tonu, fakapotopoto mo e potoʻi 

fakapalofesinale ‘i hono fakakakato ‘a e ngaahi ngāue ‘inivesi kuo tuku 

atu kiate ia, pea ko e ngaahi ngāue ‘o e taha ko ia ‘oku tali ui kakato ki 

he Komiti Pule.  

(2) ‘I hono tali ‘e he Komiti Pule, ko e fakamatala, faleʻi pe ngaahi lipooti ‘oku 

‘omai ‘e he Komiti Pule ‘i he kupu ni ‘e ngofua ke ‘oatu ia ki he Sekelitali pea 

mo e Komiti Fokotuʻutuʻu Fakafonua ki he Feliuliuaki ‘o e ‘Ea ke nau ‘ilo ki 

ai. 

17 Ngaahi fatongia ‘o e Komiti ‘Inivesi 

(1) Ko e ngaahi fatongia ‘o e Komiti ‘Inivesi ke – 

(a) ‘o fakalahi atu ki he ngaahi taumuʻa ‘inivesi fakalukufua ‘o e Sinoʻi 

Paʻanga ‘i he kupu 16, fokotuʻu mo tauhi ha tuʻutuʻuni ngāue ‘inivesi ki 

he Sinoʻi Paʻanga;  

(b) faleʻi mo lipooti ki he Komiti Pule ‘i he –  

(i)  ngaahi founga ‘inivesi ki he Sinoʻi Paʻanga mo ha ngaahi liliu ‘oku 

fiemaʻu ki he tuʻutuʻuni ngāue ‘inivesi maʻae Sinoʻi Paʻanga; 

(ii)  ngaahi ngāue pule ‘oku ‘ata ki tuʻa mo tali ui koeʻuhi ke fakalahi 

‘a e fehōhoanaki, ngāue lelei mo e lavameʻa ‘o e Sinoʻi Paʻanga; 

mo e 

(iii)  ‘inivesi ‘o e sinoʻi paʻanga; mo 

(c)  siofi ‘a e ngaahi meʻa fakapaʻanga ‘o e Sinoʻi Paʻanga mo fakapapauʻi 

‘a e faipau totonu ki he ngaahi fiemaʻu fakapaʻanga, fakalipooti mo e tali 

ui ‘a e puleʻanga mo e kautaha foaki. 

(2) Kuo pau ke ‘oatu ‘a e tuʻutuʻuni ngāue ‘inivesi ‘o e Sinoʻi Paʻanga ‘e he Komiti 

‘Inivesi ki he Komiti Pule ‘i he ‘aho 1 ‘o Tisema ‘o e taʻu taki taha, ke poupouʻi 

‘e he Komiti Pule ‘o fakatatau ki he kupu 24(1). 

(3) Ko e tuʻutuʻuni ngāue ‘inivesi ‘o e Sinoʻi Paʻanga, ‘o kau ki ai ha ngaahi 

fakatonutonu ‘amui ange, kuo pau ke tali ‘e he Kapineti kimuʻa pea ngofua ke 

fakahoko ‘e he Komiti ‘Inivesi ha ‘inivesi ‘i he Lao ni. 

18 Fokotuʻu ‘o e Komiti Fokotuʻutuʻu 

(1) ‘Oku fokotuʻu heni ‘a e Komiti Fokotuʻutuʻu Fakafonua ki he Feliuliuaki ‘o e 

‘Ea.  

(2) Ko e kau memipa ‘o e Komiti Fokotuʻutuʻu ko e – 

(a)  ‘Ofisa Pule Ngāue ‘o e Potungāue (sea); 

(b)  ‘Ofisa Pule Ngāue ‘o e Potungāue Paʻanga; 



Lao ki he Sino'i Pa'anga 'a Tonga ki he Feliuliuaki 'o e 
'Ea 2021  Kupu 19 

 

 

to 
Lao Fika 5 ‘o e 2021  Peesi 17 

   
 

(c) ‘Ofisa Pule Ngāue ‘o e Potungāue ki he Ngaahi Ngāue Fakalotofonua; 

(d) ‘Ofisa Pule Ngāue ‘o e Potungāue Fonua mo e Ngaahi Koloa 

Fakaenatula; 

(e)  ‘Ofisa Pule Ngāue ‘o e Potungāue Ako mo e Ako Ngāue; 

(f) ‘Ofisa Pule Ngāue ‘o e Potungāue Moʻui; 

(g) ‘Ofisa Pule Ngāue ‘o e Potungāue ki he Ngaahi Kautaha ‘a e Puleʻanga; 

(h)  ‘Ofisa Pule Ngāue ‘o e Potungāue ki he Ngoue, Meʻatokoni mo e 

Vaoʻakau; 

(i) ‘Ofisa Pule Ngāue ‘o e Potungāue ki he Toutai; 

(j)  ‘Ofisa Pule Ngāue ‘o e Potungāue ki he Ngaahi Ngāue Lalahi;  

(k)  ‘Ofisa Pule Ngāue ‘o e Potungāue ki he Fefakatauʻaki mo e Fakalakalaka 

Fakaʻekonomika; 

(l) ‘Ofisa Pule Ngāue ‘o e Potungāue ki he Takimamata; 

(m)  Sekelitali ‘o e Ngaahi Ngāue Fakalotofonua;   

(n)  Fakahinohino Lao Pule;  

(o)  Talekita ‘o e Sosaieti Sivile ‘a Tonga; mo e  

(p)  Palesiteni ‘o e Kautaha Fefakatauʻaki mo e Ngaahi Ngāueʻanga ‘a 

Tonga. 

(3) ‘E ngofua mei he taimi ki he taimi ke fakakau mai ‘e he Komiti Fokotuʻutuʻu 

ha taha ‘e toko taha pe lahi ange ki ha fakataha ‘a e Komiti Fokotuʻutuʻu. 

(4) Ko e Ngaahi Tuʻutuʻuni ‘o e Founga Ngāue ‘a e Komiti ‘oku ha atu ia ‘i he 

Tepile 3. 

(5) ‘E ngofua ki he Komiti Fokotuʻutuʻu, ‘i he loto ki ai ‘a e Kapineti, ke 

fakatonutonu ‘a ‘ene Ngaahi Tuʻutuʻuni ‘o e Founga Ngāue. 

(6) Kuo pau ke fakahoko ‘e he Sekelitali ‘a e ngaahi ngāue fakasekelitali ki he 

Komiti. 

19 Ngaahi fatongia ‘o e Komiti Fokotuʻutuʻu 

Ko e ngaahi fatongia ‘o e Komiti Fokotuʻutuʻu ke – 

(a) fakakaukauʻi ‘a e ngaahi fokotuʻu atu ‘a e Komiti Fakatekinikale ‘i 

heʻene ngaahi lipooti siviʻi, pea fakatatau ki heʻenau ngaahi founga 

ngāue, ‘oatu ha ngaahi fokotuʻu ki he Komiti Pule ke tali pe ‘ikai tali ha 

tohi kole poloseki; 

(b) tokangaʻi mo fakapapauʻi ‘a e fokotuʻutuʻu fakafonua ‘o e ngaahi ngāue 

kotoa, fakapuleʻanga pe kehe ange ‘o felaveʻi mo e feliuliuaki ‘o e ‘ea, 

ke fakapapauʻi ‘a hono ngāueʻaki lelei mo feʻunga ‘a e Sinoʻi Paʻanga; 

pea 

(c) makatuʻunga ‘i he ngaahi lesoni kuo ako mei ai, fakahoko ha ngaahi 

fokotuʻu atu ki he Komiti Pule ki he founga ke fakaleleiʻi pe fakahoko 

ke toe ngāue lelei ange ‘a e ngaahi founga ngāue. 

20  Fokotuʻu ‘o e Komiti Fakatekinikale 

(1)  ‘Oku fokotuʻu heni ‘a e Komiti Fakatekinikale ki he Sinoʻi Paʻanga ki he 

Feliuliuaki ‘o e ‘Ea.  

(2)  Kuo pau ke kau ‘i he kau memipa ‘o e Komiti Tekinikale ‘a e kau fakafofonga 

kuo fili ‘e he ngaahi Potungāue, ngaahi kautaha mo e ngaahi sino ko eni – 

(a) Potungāue (sea); 

(b) Potungāue Paʻanga; 

(c) Potungāue Fonua mo e Ngaahi Koloa Fakaenatula; 

(d) Potungāue Ako mo e Ako Ngāue; 

(e) Potungāue Moʻui; 

(f) Potungāue ki he Ngaahi Ngāue Fakalotofonua; 

(g) Potungāue ki he Ngaahi Ngāue Lalahi; 

(h) Potungāue ki he Ngoue, Meʻatokoni mo e Vaoʻakau and  

(i) Potungāue ki he Toutai; 

(j) Potungāue ki he Takimamata; 

(k) Poate Vai ‘a Tonga; 

(l) Sosaieti Sivile ‘a Tonga; mo e  

(m) Kautaha Fefakatauʻaki mo e Ngaahi Ngāueʻanga ‘a Tonga.  

(3) ‘E ngofua ke fakakau mai ‘e he Komiti Fakatekinikale ha kau fakafofonga 

tanaki atu mei ha Potungāue pe kautaha ‘a e Puleʻanga, ngaahi kautaha lotu pe 

niʻihi ‘oku nau fakafofongaʻi ‘a e ngaahi fiemaʻu ‘a e komiuniti, ngaahi fiemaʻu 

‘a e kakai fefine, ngaahi fiemaʻu fakakomesiale, pe ha taha kehe koeʻuhi ko 

haʻane taukei ‘ilo pe potoʻi ngaue pau, ke tokoni pe faleʻi ki he Komiti 

Fakatekinikale ‘i ha ngaahi meʻa pau. 

(4) Ko e Ngaahi Tuʻutuʻuni ‘o e Founga Ngāue ‘a e Komiti Fakatekinikale ‘oku ha 

atu ia ‘i he Tepile 4. 

(5) ‘E ngofua ki he Komiti Fakatekinikale, ‘i he loto ki ai ‘a e Kapineti, ke 

fakatonutonu ‘a ‘ene Ngaahi Tuʻutuʻuni ‘o e Founga Ngāue. 

(6) Kuo pau ke fakahoko ‘e he Sekelitali ‘a e ngaahi ngāue fakasekelitali ki he 

Komiti Fakatekinikale. 

21 Ngaahi ngafa mo e ngaahi fatongia ‘o e Komiti Fakatekinikale  

Ko e ngaahi ngafa ‘o e Kulupu Fakatekinikale ko hono –  

(a) siviʻi ‘a e ngaahi tohi kole poloseki ‘oku maʻu ‘e he Sekelitali ‘i he Konga 

VII pea mo siviʻi ‘a e ngaahi tohi kole ‘i he‘ene taau, malava ke fakahoko 

mo tolonga; 

(b) teuteuʻi ‘a e ngaahi lipooti ‘o e sivi maʻae Komiti Fokotuʻutuʻu, ‘oatu 

‘a e ngaahi fokotuʻu atu ki hono tali pe ‘ikai tali ‘o e tohi kole poloseki; 

pea 

(c) makatuʻunga ‘i he ngaahi lesoni kuo ako mei ai, fakahoko ha ngaahi 

fokotuʻu atu ki he Komiti Fokotuʻutuʻu ki he founga ke fakaleleiʻi pe 

fakahoko lelei ange ai ‘a e ngaahi founga ngaue ‘o e Sinoʻi Paʻanga.  

KONGA V – PAʻANGA  

22 Ngaahi koloa ‘o e Sinoʻi Paʻanga 

(1) Kuo pau ke ‘i he Sinoʻi Paʻanga ‘a e ngaahi tokoni fakapaʻanga kuo maʻu mai 

mei he ngaahi maʻuʻanga ko ‘eni – 

(a) paʻanga ‘a e Puleʻanga kuo vaheʻi; 

(b) kau tokoni taautaha; 

(c) ngaahi maʻuʻanga mei ha ongo fahaʻi; 

(d) ngaahi maʻuʻanga mei ha ngaahi fahaʻi; mo e 

(e) ngaahi maʻuʻanga kehe. 

(2) ‘I he taimi ‘oku maʻu mai ai ha tokoni foʻou pe hokohoko atu ki he Sinoʻi 

Paʻanga mei ha maʻuʻanga ‘i he kupu-siʻi (1), pea – 

(a) fakaʻilongaʻi mahino ‘e he kautaha tokoni ko e konga ‘o e, pe ko e 

mahuʻinga fakakatoa ‘o e tokoni ‘oku fakataumuʻa ki he Sinoʻi Paʻanga 

ki he Feliuliuaki ‘o e ‘Ea, ko e konga pe mahuʻinga fakakatoa ko ia ‘o e 

tokoni ‘a ia kuo vaheʻi ‘e he kautaha tokoni ‘e fakahu ia ‘e he Potungāue 

Paʻanga ki he ‘Akauni Fakatupu  (Endowment Account) ‘o e Sinoʻi 

Paʻanga; pe 

(b) fakaʻilongaʻi ‘e he kautaha tokoni ko e konga ‘o e, pe ko e mahuʻinga 

fakakatoa ‘o e tokoni ‘oku fakataumuʻa ia ki he ngaahi mahuʻinga ‘uluaki 

fakafonua  ki he feliuliuaki ‘o e ‘ea ‘a ia ‘oku fakapaʻanga mei he Sinoʻi 

Paʻanga Fakalukufua, ‘e fakahu leva ‘a e tokoni ko ia ‘e he Potungāue 

Paʻanga ki he Sinoʻi Paʻanga Langa Fakalakalaka ‘a e Puleʻanga, pea 

kuo pau ke fakaha ia ‘i he Patiseti Fakataʻu ‘o e Potungāue ko ha 

maʻuʻanga paʻanga hu mai ki he ngaahi mahuʻinga ‘uluaki fakafonua ki 

he feliuliuaki ‘o e ‘ea ‘i he taʻu fakapaʻanga ka hoko mai. 

(3) Ko e ngaahi tokoni ki he Sinoʻi Paʻanga ‘i he Konga ni – 

(a) kuo pau ke ngāueʻaki ia ‘o fakatefito pē ‘i he ngaahi taumuʻa ‘o e Sinoʻi 

Paʻanga pea ‘ikai ha toe fakangatangata ki hono ngāueʻaki ‘e ‘ikai ke toe 

fakafoki ki he kau tokoni; pea 

(b) ko hono fakahu pe ki he Sinoʻi Paʻanga, ‘e ‘ikai ke toe fakafoki ki ha 

kautaha foaki. 

23 Ngaahi ‘akauni pangikē ‘o e Sinoʻi Paʻanga 

(1) Ko e ngaahi koloa kotoa pē ‘o e Sinoʻi Paʻanga ‘oku maʻu ia ‘i he talāsiti ‘e he 

Komiti Pule pea kuo pau ke toki ngāueʻaki pē ki he ngaahi taumuʻa ‘o e Paʻanga 

pea fakatatau ki he Lao ni mo e Lao ki hono Puleʻi ‘a e Pa‘anga ‘a e Puleʻanga.  

(2)  ‘E puleʻi ‘a e Sinoʻi Paʻanga ‘o fakafou ‘i he ongo ‘akauni ‘e ua –  

(a) ko ha ‘Akauni Fakatupu ‘oku ‘i ai ‘a e ngaahi mahuʻinga pehē ki he 

ngaahi taumuʻa ‘inivesi ‘i hono tuʻutuʻuni ‘e he Komiti Pule ‘o fakatatau 

ki he tuʻutuʻuni ngāue ‘inivesi kuo tali ‘o e Sinoʻi Paʻanga; mo 

(b) ha ‘Akauni Ngāue ‘oku ‘i ai ‘a e – 

(i) kotoa ‘o e sinoʻi paʻanga fakakātoa ‘oku ‘ikai vaheʻi ki he ‘Akauni 

Fakatupu; 

(ii) tupu mo e ngaahi sinoʻi paʻanga tupu (hili hono pukepuke ‘o e 

sinoʻi paʻanga ‘i hono ngaahi teemi totonu) kuo maʻu ‘i he ‘Akauni 

Fakatupu; mo e 

(iii) ngaahi tokoni kuo fakahoko ki he Sinoʻi Paʻanga koeʻuhi ko e 

ngaahi taumuʻa ‘ikai foaki ‘oku ‘ohake ‘o fakafou ‘i he ngaahi 

maʻuʻanga ‘oku tuku atu ‘i he kupu 24. 

(3) Kuo pau ki he Komiti Pule, ‘i he loto ki ai ‘a e Kapineti, ke ngāueʻaki ‘a e 

ngaahi meʻa ko eni ‘o fekauʻaki mo e ongo ‘akauni ‘e ua –  

(a) ko e pa’anga ‘i he ‘Akauni Fakatupu ‘e tuku ia ‘i ha pangikē kuo lēsisita 

‘i Tonga ‘a ia kuo fokotuʻu ‘e he Minisitā Paʻanga, ‘i he femahinoʻaki 

mo e Kōvana ‘o e Pangikē Pule Fakafonua ‘o Tonga, ‘o fakatatali ha toe 

‘inivesi ‘i Tonga ni pe ‘i muli ‘o fakatatau ki he tuʻutuʻuni ngaue ‘inivesi 

kuo tali ‘o e Sinoʻi Paʻanga ‘i he kupu 24; pea  

(b) ko e ‘Akauni Ngāue ‘e tuku ia ‘i ha pangikē kuo lesisita ‘i Tonga pe ko e 

Pangikē Pule Fakafonua ‘o Tonga ko ha ‘Akauni ‘Imipelesi, ‘o hange 

ko ia kuo fokotuʻu ‘e he Minisitā Paʻanga. 

(4) Fakatatau ki he kupu-siʻi (2), ko e paʻanga kotoa pē ‘oku maʻu mai ‘e he Sinoʻi 

Paʻanga kuo pau ke fakahū ia ki he taha ‘o e ongo ‘akauni ‘e ua ‘oku tuku atu 

‘i he kupusi’i (3)(a) mo e (3)(b). 

(5) Fakatatau ki he kupu-siʻi (6), ko e Sinoʻi Paʻanga kuo pau heʻikai ke ‘oatu, nō, 

mōkisi pe totongi ‘a e ngaahi koloa ‘o e Sinoʻi Paʻanga. 

(6) ‘E ngofua ki he Sinoʻi Paʻanga, koeʻuhi ko hono fakakakato ‘o ‘ene ngaahi 

taumuʻa, ke fakahoko ha ngaahi nō ‘i he ngaahi teemi ‘oku ne fakakaukau ‘oku 

feʻunga ‘i he founga ko hono fakalahi ki he ngaahi poloseki ‘a e sekitoa taautaha 

‘o fekauʻaki mo e ngaahi ngāue lelei fakapuleʻanga ‘o e ngaahi poloseki ko ia 

maʻae kakai. 

 Ka kuo pau ke fakahoko ‘a hono puleʻi ‘o e ngaahi nō ki he kakai ‘o fakafou ‘i 

ha pangikē kuo lesisita fakalotofonua. 

(7) Fakatatau ki he ngaahi aleapau ‘oku ne puleʻi ‘a e paʻanga tokoni pea ki he 

ngataʻanga ‘e ala fakaʻatā ‘i he ngaahi lao ‘e ala ngāueʻaki, kuo pau ke fakaʻatā 

‘a e Sinoʻi Paʻanga mei he tukuhau.  

24 Tuʻutuʻuni Ngāue ‘Inivesi 

(1) Kuo pau ko e Komiti Pule, ‘i heʻenau fuofua fakataha ‘i he taʻu fakatohimahina 

kotoa pē pea ‘ikai toe tōmui ange ‘i he ‘aho 30 ‘o Sanuali, te ne poupouʻi ‘a e 

tuʻutuʻuni ngāue ‘inivesi ki he Sinoʻi Paʻanga ‘a ia ‘e ngāueʻaki ‘i he taʻu 

fakapaʻanga hoko. 

(2) Ko e tuʻutuʻuni ngāue ‘inivesi ‘oku poupouʻi ‘e he Komiti Pule ‘i he kupu-

siʻi (1) – 

(a) kuo pau ke nau fakakau ‘a e faleʻi mei he Komiti ‘Inivesi; pea 

(b) ‘e ngofua ke fakahoko ‘a e ‘inivesi ‘aki ‘a hono fakahū fakataimi ‘i he 

ngaahi pangikē kuo lesisita ‘i Tonga, pe fakahoko ‘a e ‘inivesi ‘i ha 

ngaahi koloa kehekehe ‘oku fakapalanisi fakakulupu ‘a ia ‘e tuʻutuʻuni 

‘e he Komiti Pule. 

(3) Ko hono poupouʻi pē ‘e he Komiti Pule, kuo pau ke fokotuʻu atu ‘e he Minisitā 

‘a e tuʻutuʻuni ngāue ‘inivesi ‘o e Sinoʻi Paʻanga ki he Kapineti ke tali. 

(4) Kuo pau ke fakakaukauʻi mo faituʻutuʻuni ‘a e Kapineti ki he tuʻutuʻuni ngāue 

‘inivesi ‘o e Sinoʻi Paʻanga ‘o ‘ikai toe tomui ange ‘i he mahina fakatohimahina 

‘e taha hili ia hono ‘ave ki he Kapineti ke tali. 

25 Ngaahi totongi mo e ngaahi tufa  

(1) Kuo pau ke fakahoko ‘a e ngaahi totongi mei he Sinoʻi Paʻanga ‘i ha founga 

‘oku fakatatau mo e ngaahi founga fakahoko ngāue kuo tali ‘a e Komiti Pule 

mo e Lao ki hono Puleʻi ‘a e Paʻanga ‘a e Puleʻanga. 

(2) Kuo pau ko e mafai ki he ngaahi totongi mei he Sinoʻi Paʻanga ʻe fakahoko ia 

‘aki ‘a e tuʻutuʻuni tohi ‘a e Komiti Pule pea kuo pau ke fakapapauʻi ‘e he kau 

fakamoʻoni hingoa ko ‘eni –   

(a) ko e Sea ‘o e Komiti Pule mo e Minisitā Paʻanga; pe  

(b) ‘i he ‘ikai ke ‘i ai ‘a e Minisitā Paʻanga, ko e Sea ‘o e Komiti Pule mo e 

‘Ofisa Pule Ngāue ‘o e Potungāue Paʻanga.  

(3) Koeʻuhi ko e ngaahi taumuʻa ‘o e kupu-siʻi(2), kuo pau ke ‘ikai tufa ‘e he 

Potungāue Paʻanga ha paʻanga mei he Sinoʻi Paʻanga kapau ‘oku ‘ikai ‘i ai ‘a e 

tuʻutuʻuni tohi ‘a e Komiti Pule pea mo fakahoko ‘a e ngaahi fakamoʻoni hingoa 

fakalao ‘oku fakaha ‘i he kupu-siʻi(2). 

(4) ‘I hono maʻu mai – 

(a) ‘a e tuʻutuʻuni tohi ‘a e Komiti Pule fakataha mo e ngaahi fakamoʻoni 

hingoa fakalao; mo 

(b) ha vausia kuo fakamafaiʻi totonu pe ha tohi kehe pehē mei he Sekelitali 

‘o fakatatau ki he kupu ni,  

kuo pau ke ngāueʻi mo tufa ‘e he Potungāue Paʻanga ‘a e totongi ‘o fakatatau 

ki he ngaahi founga fakalotoʻapingāue ‘a e Potungāue Paʻanga.  

(5) Koeʻuhi ke fakapapauʻi ‘a hono tufa lelei mo taimi totonu ‘a e ngaahi totongi, 

‘e ngofua ke fili ‘e he Potungāue Paʻanga ha ‘ofisa kuo fokotuʻu ‘e taha pe lahi 

ange ‘i loto ‘i he Potungāue Paʻanga ke ngāue ki he ngaahi kole, ngaahi founga 

mo e ngaahi totongi kotoa ‘oku felaveʻi mo e Sinoʻi Paʻanga.  

26 Paʻanga teʻeki ngāueʻaki ke fakafoki ki he Sinoʻi Paʻanga 

Kapau kuo tali ‘e he Komiti Pule ‘a e fakapaʻanga ke foaki ki ha taha fakahoko 

poloseki pea –  

(a) ko e paʻanga kuo vaheʻi ‘oku teʻeki ai ke ngāueʻaki kakato – 

(i) ‘i he kakato ‘o e poloseki; 

(ii) koeʻuhi ko hono fakangata ‘a e fakamoʻoni ‘o e taha fakahoko 

poloseki ‘e he Komiti Pule; 

(iii) koeʻuhi ko hano taʻofi fakataimi ‘o e ngaahi ngāue poloseki ‘e he 

Komiti Pule; pe 

(b) ko e konga ‘o e, pe ko e kotoa ‘o e paʻanga kuo vaheʻi kuo toe fekauʻi ke 

fakafoki ‘e he Komiti Pule, 

kuo pau ke fakafoki mo fakahu ‘a e paʻanga ko ia ki he ‘Akauni Fakatupu 

pe ko e ‘Akauni Ngāue ‘a ia ‘e ala tuʻutuʻuni ki ai ‘a e Komiti Pule ‘i he 

tohi.  

27 Ngaahi fakamatala fakapaʻanga 

(1) Kuo pau ke tauhi ‘i he Sinoʻi Paʻanga, ‘o fakafou ‘i he Komiti Pule mo e 

Sekelitali, ‘a e ngaahi tohi mo e ngaahi lekooti taau ‘a e ‘akauni ‘o e ngaahi 

koloa, ngaahi fakamole, paʻanga hū mai mo e paʻanga ‘oku ngāueʻaki, mo e 

ngaahi fehūʻaki kotoa ‘o e Sinoʻi Paʻanga ki he taʻu fakapaʻanga taki taha.  

(2) Kuo pau ke teuteuʻi ‘e he Komiti Pule ‘o ngāueʻaki ‘a e ngāue fakaʻakauni ‘oku 

ngāue’aki fakalukufua, ngaahi fakamatala fakapaʻanga fakataʻu ‘o e Sinoʻi 

Paʻanga ‘a ia kuo pau ke kau ai ‘a e – 

(a) fakamatala ‘o e tuʻunga fakapaʻanga ‘i he ngataʻanga ‘o e vahaʻataimi 

ko ia;  

(b) fakamatala ‘o e ngaahi liliu ‘i he ‘inasi ki he vahaʻataimi ko ia;  

(c) fakamatala ‘o e paʻanga hū mai fakakātoa ki he vahaʻataimi ko ia;  

(d) fakamatala ‘o e ngaahi fehūʻaki ‘o e paʻanga ki he vahaʻataimi ko ia; 

mo e  

(e) ngaahi tohi ‘oku kātoi ai ha fakamatala fakamaʻopoʻopo ‘o e ngaahi 

tuʻutuʻuni ngāue fakaʻakauni mahuʻinga mo e fakamatala fakamahino 

kehe.  

(3) Kuo pau ke fakahū atu ‘a e ngaahi fakamatala fakapaʻanga fakataʻu ‘o e Sinoʻi 

Paʻanga ki he ‘atita tauʻataina kuo fili ‘i he kupu 29(1) ‘i loto ‘i he mahina ‘e 3 

mei he ngataʻanga ‘o e taʻu fakapaʻanga. 

28 Ngāue fakaʻakauni ‘oku ngāueʻaki fakalukufua  

Kuo pau ke fakapapauʻi ‘e he Komiti Pule ko e ngaahi lipooti fakapaʻanga, ngaahi 

fakamatala fakapaʻanga, ngaahi fakamatala felaveʻi mo e ngaahi founga ngāue 

fakaʻakauni ‘o e Sinoʻi Paʻanga ‘oku faʻu pe fakahoko ‘o fakatatau ki he ngāue 

fakaʻakauni ‘oku ngāueʻaki fakalukufua.  

29 ‘Atita fakatau‘u  

(1) Kuo pau ki he Komiti Pule, ‘i he loto ki ai ‘a e ‘Atita Seniale, ke fili ha ‘atita 

tauʻataina ke ne ‘atitaʻi ‘a e Sinoʻi Paʻanga ‘i he taʻu taki taha ‘o fakatatau ki 

he ngaahi tuʻunga fakaʻakauni fakavahaʻapuleʻanga. 

(2) Kuo pau ke ‘oatu ‘e he Komiti Pule ‘a e ngaahi fakamatala paʻanga fakataʻu 

‘o e Sinoʻi Paʻanga ki he ‘atita tauʻataina mo faipau ki he ngaahi kole fakalao 

kotoa pē ‘a e ‘atita koeʻuhi ke fakapapauʻi ko hono ‘atitaʻi ‘a e Paʻanga ‘oku 

fakahoko ‘i he taimi totonu. 

(3) ‘I loto ‘i he mahina ‘e 5 mei he ngata ‘o e taʻu fakapaʻanga, kuo pau ke ‘ave ha 

tatau ‘o e Lipooti ‘a e ‘Atita ki he Komiti Pule.   

(4) ‘I loto ‘i he mahina ‘e 6 mei he ngata ‘o e taʻu fakapaʻanga, kuo pau ke ‘oatu ‘e 

he Komiti Pule ha tatau ‘o e lipooti kuo maʻu ‘e he Komiti Pule ‘i he kupu-si’i 

(3) ki he Kapineti ‘o fakatatau ki he kupu 8. 

30 Totongi ‘o e ‘atita 

Kapau ‘oku fili ‘e he kautaha tokoni ha ‘atita mei tuʻa ke ne fakahoko ‘a hono ‘atitaʻi 

‘o e Sinoʻi Paʻanga ‘o felaveʻi mo e tokoni ‘a e kautaha tokoni, kuo pau ke fua ‘e he 

kautaha tokoni ‘a e ngaahi totongi ‘o e ‘atita mei tuʻa. 

31 Ngaahi tuʻutuʻuni fakalukufua ‘oku felaveʻi mo e ngaahi tokoni ki he 
Paʻanga 

(1) ‘I loto ‘i he mahina ‘e 6 mei he ngata ‘o e taʻu fakapaʻanga, kuo pau ke ‘ave ‘e 

he Minisitā ki he Kapineti – 

(a) ha Lipooti Fakataʻu ‘o e Sinoʻi Paʻanga; mo 

(b) ha tatau ‘a e Lipooti ‘o e ‘Atita ki he Sinoʻi Paʻanga, 

‘o fakamatala ki hono puleʻi ‘a e Sinoʻi Paʻanga ‘i he taʻu kuo ‘osi.  

(2) Kuo pau ko e Lipooti Fakataʻu ‘o e Sinoʻi Paʻanga ‘e – 

(a) fakamaʻopoʻopo ai ‘a e ngaahi ngāue tefito ‘a e Sinoʻi Paʻanga lolotonga 

‘a e taʻu kimuʻa; 

(b) fakamatalaʻi ai ‘a e founga naʻe aʻusia ai ‘e he Sinoʻi Paʻanga ‘a e ngaahi 

taumuʻa ‘oku tuku atu ‘i he kupu 5; pea 

(c) fakaha ‘a e ‘akauni kuo ‘atitaʻi ki he taʻu kuo toki ‘osi, fakataha mo e 

Lipooti ‘o e ‘Atita ki he ngaahi ‘akauni. 

(3) Kuo pau ki he Minisitā ke ne – 

(a) ‘oatu ha tatau ‘o e Lipooti Fakataʻu ki he Fale Alea ‘i he taimi 

faingamalie ‘e lele ai ‘i he hili ‘a e vahaʻataimi ‘oku felaveʻi mo e ngaahi 

lipooti; 

(b) fakaʻatā ‘a e Lipooti Fakataʻu ‘o e Sinoʻi Paʻanga ki ha kautaha foaki, ko 

e komiuniti tokoni mo e kakai. 

(4) Ke aʻusia ‘a e ngaahi fiemaʻu ‘i he fatongia mahu‘inga  ‘a e kautaha foaki, kuo 

pau ke feinga ‘a e Komiti Pule ke ‘oatu, fakatatau ki he kupu 48, ha fakamatala 

kehe ‘oku fiemaʻu – 

(a) ‘e ha kautaha foaki; pe 

(b) ‘e he tokotaha ‘oku ne tokangaʻi ha kautaha foaki. 

KONGA VI – VAHEʻI ‘E HE FALE ALEA 

32 Vaheʻi ‘o e paʻanga ke tali 

(1) Kuo pau ke fakapapauʻi ‘e he Minisitā ‘oku ne tokangaekina ‘a e Paʻanga ko e 

paʻanga fakakatoa ke vaheʻi mei he ‘Akauni Fakatupu  ki he ‘Akauni Ngāue ‘o 

e Sinoʻi Paʻanga ki he Feliuliuaki ‘o e ‘Ea ‘i ha taʻu fakapaʻanga ‘oku fakakau 

ko e konga ‘o e Patiseti Fakataʻu ‘a e Potungāue ‘a ia ‘e fakahu atu ia ki he Fale 

Alea ‘i he lolotonga ‘a e fakahoko ngaue ki he patiseti fakataʻu ‘o e taʻu kimuʻa. 

(2) ‘I he kamata ngaueʻaki ‘a e Lao ni, kuo pau ke hoko atu ‘a e tokoni fakataʻu 

‘a e puleʻanga ki he Sinoʻi Paʻanga ki he Feliuliuaki ‘o e ‘Ea maʻae ngaahi 

ngāue, fakakaukau foʻou mo e ngaahi polokalama felaveʻi mo e feliuliuaki 

‘o e ‘ea. 

KONGA VII – TOHI KOLE KI HE FAKAPAʻANGA ‘O E 
POLOSEKI 

33  Tohi kole ke fakamoʻoniʻi 

(1) ‘E ngofua ke fakahoko ha tohi kole ki he fakapaʻanga ‘o e poloseki ‘e he ngaahi 

sino ko ‘eni – 

(a) ha kautaha kuo lesisita mo e Potungāue ‘oku ne tokangaekina ko ha 

kautaha kuo lesisita ‘i Tonga ‘i he lao ‘oku ala ngāueʻaki; 

(b) ha kautaha kuo lesisita mo e Potungāue ‘oku ne tokangaekina ko ha 

kautaha ‘oku taumuʻa ke maʻu ha tupu ‘i he lao ‘oku ala ngāueʻaki;   

(c) ha kautaha fakakomiunitī ‘oku ‘ilo ‘e he Potungāue ki he Ngaahi Ngāue 

Fakalotofonua ko ha kautaha fakakomiunitī ‘i Tonga; mo  

(d) ha Potungāue pe kautaha ‘a e Puleʻanga ‘i Tonga ,  

ka kuo pau ke fakamoʻoniʻi ha sino ‘i he kupu-siʻi (1) ‘o fakatatau ki he 

founga kuo tuʻutuʻuni ‘i he ngaahi tuʻutuʻuni kuo faʻu ‘i he Lao.  

(2) Ko ha sino –  

(a) ‘oku teʻeki ai ke fakamoʻoniʻi ‘o fakatatau ki he founga kuo 

tuʻutuʻuni; pe  

(b) naʻe fakamoʻoniʻi ka kuo ‘ikai ke toe fakamoʻoniʻi,  

kuo pau heʻikai taau ke tohi kole ki he fakapaʻanga ‘o e poloseki ‘i he 

Lao ni.  

34 Tohi kole ki he fakapaʻanga ‘o e ngāue 

(1) Kuo pau ke fakahū atu ha tohi kole ki he fakapaʻanga ‘o e poloseki ki he 

Sekelitali ‘i he pe kimuʻa ‘a e ‘aho kuo tuʻuaki ke ngata ai pea ‘i he founga kuo 

tuʻutuʻuni ‘i he ngaahi tuʻutuʻuni. 

(2) Kuo pau ki he Sekelitali, ‘o ‘ikai totongi, ke ne ‘oatu ‘a e ngaahi fakamatala 

felaveʻi kotoa ki he lelei ‘o e kau tohi kole pe kau maʻu monuʻia, ‘o kau ki ai 

‘a e ngaahi faʻahinga ‘o e fakapaʻanga ‘o e poloseki ‘a ia ‘oku ‘ataa, ngaahi tohi 

fakamatala ngāue, takai ‘o e tohi kole poloseki, ngaahi foomu kuo tuʻutuʻuni 

mo e ngaahi sīpinga fakalipooti kuo tuʻutuʻuni.   

(3) Kuo pau ko e makatuʻunga ki he tuʻutuʻuni ‘a e Komiti Pule ke tali pe ‘ikai tali 

ha tohi kole poloseki ‘e tuʻutuʻuni ia ‘i he ngaahi tuʻutuʻuni.  

35 Siofi, siviʻi mo fakamoʻoniʻi 

(1) Kuo pau ki he Sekelitali, ‘i he femahinoʻaki mo e Komiti Fakatekinikale, ke ne 

tokangaekina ‘a hono tokangaʻi, siviʻi mo fakamoʻoniʻi ‘a e ngaahi poloseki ‘i 

he Lao ni pea mo lipooti ‘i hono ngaahi ola ki he Komiti Fokotuʻutuʻu.  

(2) ‘I hono tokangaʻi mo siviʻi ‘a e ngaahi poloseki, kuo pau ke tānaki ‘e he 

Sekelitali ‘a e fakamatala kamata ki hono fokotuʻu mo tauhi ‘o ha tetapeisi 

maʻae Potungāue.  

(3) Fakatatau ki he kupu-siʻi (5), kuo pau ke ‘oatu ‘e ha taha fakahoko poloseki 

‘a e ngaahi lipooti ko ‘eni ki he Sekelitali ‘i he sīpinga kuo tuʻutuʻuni –  

(a) lipooti fakapaʻanga; 

(b) lipooti fakamatala; mo e 

(c) lipooti ki he kakato ‘a e poloseki, ‘a ia ‘oku ne fakatahaʻi ai ha lipooti 

fakapaʻanga kakato. 

(4) Ko e taimi ke fakahoko ai ‘a e ngaahi lipooti ‘i he kupu-siʻi (3) ‘e fakapapauʻi 

ia ‘e he Komiti Fakatekinikale pea kuo pau ke fakakau ‘i he lipooti siviʻi ‘o e 

poloseki. 

(5) Kimuʻa hono fakahoko ‘o ha poloseki, kuo pau ke tuku atu ‘e he Sekelitali ha 

ako ngāue taau ki ha taha kuo fili ‘e he taha fakahoko poloseki ke fakapapauʻi 

‘e maʻu ‘e he taha fakahoko poloseki ‘a e tuʻunga malava ke faipau ki he ngaahi 

fiemaʻu fakalipooti ‘i he kupu-siʻi (3). 

(6) Ko ha lipooti ‘oku ‘oatu ‘e ha taha fakahoko poloseki ‘i he kupu-siʻi (3) kuo 

pau ke fakahū atu ia ‘e he Sekelitali ki he Komiti Fokotuʻutuʻu ‘i he vave taha 

‘e ala lava fakapotopoto, ki hono siviʻi ‘a e tuʻunga ‘o e poloseki mo e ngaahi 

ola, pea kapau ‘e fiemaʻu, maʻae fakalakalaka ‘o e ngaahi fokotuʻu ki he Komiti 

Pule. 

KONGA VIII – KOMITI LᾹUNGA  

36 Fokotuʻu ‘o e Komiti Lāunga  

(1) ‘Oku fokotuʻu heni ‘a e Komiti Lāunga ki he Sinoʻi Paʻanga ki he Feliuliuaki 

‘o e ‘Ea. 

(2) Kuo pau ke fokotuʻu ‘e he Minisitā ha kau mēmipa ‘e toko tolu ‘a ia ‘oku nau 

tauʻataina mei he ngaahi founga fakapule mo fakatekinikale ‘a e Sinoʻi Paʻanga 

ke faʻu ‘aki ‘a e Komiti Lāunga ‘o anga pehe ni – 

(a) ko ha taha ‘oku ‘i ai haʻane mataotao fakalao (sea);  

(b) ko ha taha ‘oku ‘i ai haʻane taukei fakatekinikale; mo 

(c) ha taha ‘oku ‘i ai haʻane taukei fakapule. 

(3) Kuo pau ke ngāue ha memipa ‘o e Komiti Lāunga ‘i ha vahaʻataimi ko e taʻu 

‘e 3 pea ‘e ngofua ke toe fokotuʻu. 

(4) Ko e Ngaahi Tuʻutuʻuni ‘o e Founga Ngāue ‘a e Komiti Lāunga ‘oku tuku atu 

ia ‘i he Tepile 5. 

(5) ‘E ngofua ki he Komiti Lāunga, ‘i he loto ki ai ‘a e Kapineti, ke fakatonutonu 

‘a ‘ene Ngaahi Tuʻutuʻuni ‘o e Founga Ngāue. 

(6) Kuo pau ke fokotuʻu ‘e he Komiti ‘enau Sekelitali pē ‘a kinautolu, ‘a ia kuo 

pau ke ‘ikai ko ha taha ngāue ‘o e Potungāue pe ko ha memipa ‘o e Sekelitali.  

37 Ngaahi fatongia ‘o e Komiti Lāunga 

(1) Ko e ngaahi fatongia ‘o e Komiti ke –  

(a) fakatotoloʻi ha lāunga ‘a ia kuo fakahoko ‘i he kupu 38 pea heʻikai lava 

ke solova ‘e he Sekelitali ‘o e Sinoʻi Paʻanga;  

(b) fakahoko ha fakatonutonu ‘i he vahaʻa ‘o ha faʻahi loto mamahi mo ha 

sino ‘oku fokotuʻu ‘i he Lao ni, kapau ‘oku fiemaʻu; 

(c) ‘oatu ha tuʻutuʻuni tohi ki he Komiti Pule ‘i ha meʻa kuo hoko ko e 

kaveinga ‘o ha lāunga; pea 

(d) fakahoko ha ngaahi fokotuʻu atu ki he Komiti Pule ki he founga ke toe 

fakaleleiʻi mo fakahoko lelei ange ai ‘a e ngaahi founga lāunga ‘o e 

Sinoʻi Paʻanga. 

(2) Kuo pau ko e ngaahi fokotuʻu atu ‘a e Komiti Lāunga ‘i he kupu-siʻi (1)(c) ‘e 

fakakaukauʻi fakalelei ia ‘e he Komiti Pule mo e sino pule taki taha ‘a ia ‘oku 

‘oatu ki ai ‘a e ngaahi fokotuʻu. 

(3) Kapau ko e ngaahi fokotuʻu atu ‘a e Komiti Lāunga ‘i he kupu-siʻi (1)(c) ‘oku 

‘ikai muimui ki ai ‘a e Komiti Pule pe ha sino pule ‘oku fakataumuʻa ki ai ‘a e 

ngaahi fokotuʻu, kuo pau ki he Komiti Pule pe ko e sino pule, ko fē pē ‘oku 

‘uhinga ki ai, ke ne fakamatalaʻi ‘i he tohi ‘a e ‘uhinga naʻe ‘ikai muimui ai ki 

he ngaahi fokotuʻu. 

38 Totonu ke fakahoko ha lāunga  

(1) ‘E ngofua ki ha taha ‘oku loto mamahi ‘i he founga pe tuʻutuʻuni ‘o ha sino ‘i 

he Lao ni ke ne fakahoko ha lāunga ki he Komiti Lāunga ‘i he Konga ni.  

(2) Kuo pau ke fakahū atu ha lāunga ‘i he tohi ki he Sekelitali ‘o e Komiti Lāunga 

‘o fakatatau ki he, pea ‘i loto ‘i he vahaʻataimi ‘oku tuʻutuʻuni ‘i he ngaahi 

tuʻutuʻuni kuo faʻu ‘i he Lao ni. 

39 Ngaahi fakataha ‘a e Komiti Lāunga  

(1) Kuo pau ke fakataha ‘a e Komiti Lāunga ‘o hangē pea ‘i he taimi ‘oku fiemaʻu 

ke fakapapauʻi ai ha lāunga kuo fakahoko ‘i he Konga ni. 

(2) Kuo pau ki he Komiti Pule ‘i he femahinoʻaki mo e Maʻu Mafai Vahenga, ke 

ne tali ‘a e ngaahi totongi fakataha ‘a e Komiti Lāunga kimuʻa pea totongi ha 

ngaahi totongi, ‘o fakakau ki ai ‘a e lakanga mo e tuʻunga taukei ‘o e memipa 

taki taha. 

(3) Kuo pau ke ‘oatu ‘i he Sinoʻi Paʻanga ‘a e ngaahi koloa ‘oku fiemaʻu ‘e he 

Komiti ke fakahoko ‘aki hono ngaahi fatongia ‘i he Konga ni. 

40 Ngaahi fiemaʻu fakalipooti 

(1) ‘I loto ‘i he māhina ‘e 3 mei he ngata ‘o e taʻu fakapaʻanga taki taha, kuo pau 

ke ‘oatu ‘e he Sea ‘o e Komiti Lāunga ha lipooti tohi ki he ‘Ofisa Pule Ngāue 

‘o e Potungāue ‘i he ngaahi ngāue ‘a e Komiti ki he taʻu ki muʻa. 

(2) Kuo pau ke fakatahaʻi ‘a e lipooti ‘o e Komiti Lāunga ki he Lipooti Fakataʻu 

‘o e Potungāue. 

KONGA IX – VAHEʻI ‘O E KAU ‘OFISA 

41 Vaheʻi ‘o ha ‘ofisa tali ui 

(1) Kuo pau ke vaheʻi ha ‘ofisa tali ui ‘i he Lao ni ‘o anga pehe ni – 

(a) kuo pau ki he Minisitā, ‘i he fokotuʻu atu ‘a e ‘Ofisa Pule Ngāue ‘o e 

Potungāue, ke ne vaheʻi ha taha mei he Potungāue ko ha ‘ofisa tali ui; pea 

(b) kuo pau ki he Minisitā Paʻanga, ‘i he fokotuʻu atu ‘a e ‘Ofisa Pule Ngāue 

‘o e Potungāue Paʻanga, ke ne vaheʻi ha taha mei he Potungāue Paʻanga 

ko ha ‘ofisa tali ui. 

(2) Kimuʻa hono fakahoko ha vaheʻi ‘i he kupu ni, kuo pau ki he Minisitā, fakataha 

mo e Potungāue Paʻanga, ke akoʻi ha ‘ofisa tali ui ke feangai mo hono ngaahi 

fatongia ‘i he Lao ni mo e Lao ki hono Puleʻi ‘a e Paʻanga ‘a e Puleʻanga. 

(3) Kuo pau ke fakahoko ha vaheʻi ‘i he kupu-siʻi (1) ‘i he foomu kuo tuʻutuʻuni ‘i 

he Tepile 6. 

42 Ngaahi mafai ‘o ha ‘ofisa tali ui 

Kuo pau ke ngāueʻaki ‘e ha ‘ofisa tali ui ha faʻahinga mafai ‘oku fakahā ‘i heʻene tohi 

ngāue vaheʻi ‘o fakatatau ki he kupu 41 ‘o e Lao ni. 

43 Fakataʻeʻaongaʻi ‘o e vaheʻi 

(1) ‘E ngofua ki he Minisitā pe Minisitā Paʻanga, makatuʻunga ‘i he maʻu mafai 

‘oku vaheʻi, ke fakataʻeʻaongaʻi ‘a e vaheʻi ‘o ha ‘ofisa tali ui ‘i he kupu 41. 

(2) Kuo pau ko ha ‘ofisa kuo fakataʻeʻaongaʻi hono vaheʻi ‘i he kupu ni – 

(a)  ‘e ‘ikai ke ne toe maʻu ‘a e ngaahi mafai ‘i he Lao ni pe ‘i he ngaahi 

tuʻutuʻuni pe ngaahi founga ngāue tuʻupau kuo faʻu ‘i he Lao; pea 

(b)  fakafoki ‘a ‘ene kaati fakaʻilonga ki he ‘Ofisa Pule Ngāue. 

(3) Kuo pau ke fakahoko ha fakataʻeʻaonga ‘i he kupu-siʻi (1) ‘i he foomu kuo 

tuʻutuʻuni ‘i he Tepile 7. 

KONGA X – NGAAHI HIA  

44 Ngaahi hia mo e ngaahi tautea 

(1) Ko ha taha ‘oku — 

(a) fakafaingataʻaʻiaʻi ‘i heʻene loto ki ai ha ‘ofisa tali ui pe ‘ofisa ‘i hono 

fakahoko ‘o ha fatongia ‘i he Lao ni;  

(b) ‘ikai tali pe taʻetokanga ‘i heʻene loto ki ai ke ne totongi ha paʻanga ‘o e 

Sinoʻi Paʻanga ki ha ‘akauni pe sinoʻi paʻanga ‘a ia ‘oku ala totongi; 

(c) ‘ikai tali pe taʻetokanga ‘i heʻene loto ki ai ke ‘oatu ha lipooti ‘oku 

fiemaʻu ‘i he Lao ni;  

(d) mahulu atu ‘a hono fakaʻaongaʻi pe ngāueʻaki taʻefakalao ‘a e paʻanga 

‘o e Sinoʻi Paʻanga ‘oku ne puleʻi; 

(e) ngāuehala taʻefakalao ‘aki ‘a e paʻanga ‘o e Sinoʻi Paʻanga ‘oku ne 

puleʻi;  

(f) ‘oatu ‘i he ‘ilo pau ha fakamatala loi, faʻu ha fakamatala loi pe fakaha pe 

‘oatu ha tohi fakamoʻoni loi ‘oku fiemaʻu ‘i he Lao ni;  

(g) fakahoko ha faʻahinga ngāue ki he taumuʻa ke fakatupu —  

(i) ‘a e totongi ‘ikai totonu ‘a e paʻanga ‘o e Sinoʻi Paʻanga;  

(ii) ‘a e ngāue ‘ikai totonu ʻaki ‘o e koloa (property) pe ngaahi koloa 

(resources) ‘o e Sinoʻi Paʻanga; pe 

(iii) ‘ikai fakahoko ‘i heʻene loto ki ai ha ngafa pe fatongia kuo hilifaki 

ki he taha ko ia ‘i he Lao ni; pe  

(h) ‘oatu ‘i heʻene loto ki ai ha fakamatala takihala pe loi ‘a ia kuo kole ‘o 

fakatatau ki he Lao ni,  

‘oku ne fakahoko ‘a e hia pea kuo pau ke ala moʻua ‘i haʻane halaia ki ha tautea 

paʻanga ‘oku ‘ikai lahi hake ‘i he $10,000 pe ko e ngāue popula ki ha 

vahaʻataimi ‘oku ‘ikai laka hake ‘i he taʻu ‘e 2, pe fakatouʻosi, pe kapau ko e 

taha ko ia ko ha sino fakakautaha, ki ha tautea paʻanga ‘oku ‘ikai lahi hake ‘i 

he $100,000.  

(2) Kapau ‘e fakahoko ‘e ha sino fakakautaha ha hia ‘o fepaki mo e Lao ni, kuo 

pau ko e kau talēkita, pule ngāue, sekelitali, pe ‘ofisa kehe kotoa ‘o e sino 

fakakautaha mo e taha kotoa ‘oku pehē ke ngāue ‘i he tuʻunga ko ia ‘e halaia 

pē mo ia ki he hia tuku kehe ‘oka fakafiemalieʻi ‘e he taha ko ia ‘a e 

Fakamaauʻanga —  

(a) naʻe fakahoko ‘a e hia ‘ikai ‘ilo ki ai pe loto ki ai ‘a e taha ko ia;  

(b) naʻe ‘ikai ko e ola ia ‘o e taʻetokanga lahi ‘a e taha taha ko ia; pe  

(c) naʻe fakahoko ‘e he taha ko ia ‘a e ngaahi founga fakapotopoto kotoa ke 

taʻofi ‘aki hono fakahoko ‘a e hia. 

45 Ngāue halaʻaki ‘o e paʻanga poloseki ‘e he taha fakahoko poloseki  

(1)  Kuo pau heʻikai ke foaki ‘e he Komiti Pule ha poloseki ki ha taha fakahoko 

poloseki ‘oku ne fakangāueʻi ha taha kuo ‘osi fakahalaiaʻi ki ha hia ‘i he kupu 

44, ‘o tānaki atu ki he tautea kuo hilifaki ‘e he Fakamaauʻanga.  

(2)  Kuo pau ke fakangata ‘e he Komiti Pule ‘a e fakamoʻoniʻi ‘o ha taha fakahoko 

poloseki kuo fakahalaiaʻi ki ha hia ‘i he kupu 44, ‘o tānaki atu ki he tautea kuo 

hilifaki ‘e he Fakamaauʻanga. 

(3) Kuo pau ko e fakangata ‘o e fakamoʻoni ‘i he kupu-siʻi (2) ‘e ngāueʻaki leva ia 

‘i hono ‘oatu pē ‘a e tuʻutuʻuni halaia ‘e he Fakamaauʻanga.  

46 ‘Ikai ke taʻofi ‘a e ngāue 

(1) Kuo pau ‘oku fakaʻilo ha taha ki ha hia ‘i he Lao ni, ko e ngāue fekauʻaki mo e 

meʻa ‘oku fakaʻilo ki ai ‘a e taha ko ia ‘e taʻofi leva.  

(2) Ko ha taha ‘oku ‘ikai faipau ki he kupu siʻi (1) ‘oku ne fakahoko ‘a e hia pea 

kuo pau ke ala moʻua ‘i haʻane halaia ki ha tautea paʻanga ‘oku ‘ikai lahi hake 

‘i he $500, pe kapau ko ha kautaha, ki ha tautea paʻanga ‘oku ‘ikai lahi hake ‘I 

he $1,000, ki he ‘aho kotoa ‘oku hokohoko atu ai ‘a e ‘ikai faipau. 

47 Tautea ‘o e kau ‘ofisa tali ui 

Kapau ‘oku fakamafaiʻi ‘e ha ‘ofisa tali ui ‘a hono ngāueʻaki pe fakahoko ʻa e sinoʻi 

paʻanga ‘o lahi ange ‘i he ngataʻanga kuo tali ki ha polokalama, kuo pau ki he Minisitā 

Pa‘anga, kapau ko ha – 

(a) taha ngāue fakapuleʻanga, ke ne muimui ki he ngaahi founga ngāue ‘i he 

Ngaahi Tu‘utu‘uni ki he (Founga Ngāue ki he Loto Mamahi mo e Vā 

Tamaki) Ngāue Fakapule‘anga (Vahe 2.11.01) pe Ngaahi Tu‘utu‘uni 

(Ngaahi Founga Tautea) ki he Ngaue Fakapule‘anga (Vahe 2.11.02) ‘i 

hono ala ngāueʻaki; mo e 

(b) taha ‘oku ‘ikai ko ha taha ngāue fakapuleʻanga, ke ne muimui ki he 

ngaahi founga ngāue ‘oku tuʻutuʻuni ‘i he ngaahi tuʻutuʻuni kuo faʻu ‘i 

he Lao ni.  

KONGA XI – NGAAHI MEʻA KEHEKEHE 

48 Fakapulipuli 

(1) Kuo pau ko ha taha kuo ne maʻu ‘a e ‘ilo ‘i hono lakanga ko e mēmipa, ‘ofisa, 

taha ngāue, ‘atita pe fakafofonga ‘o e Sinoʻi Paʻanga, pe ‘i he taimi ‘oku 

fakahoko ai ha fatongia ‘i he Lao ni, he‘ikai ke ne tuku atu ki ha taha ha 

fakamatala ‘o fekauʻaki mo e Sinoʻi Paʻanga tuku kehe —  

(a) ‘i he tohi fakamafai ‘a e Komiti Pule;  

(b) ‘i he taimi ‘oku fiemaʻu fakalao ai ke fakahoko pehē ‘e ha fakamaauʻanga 

‘oku maʻu mafai feʻunga ‘i Tonga pe ‘i he ngaahi tuʻutuʻuni ‘o e Lao ni 

pe ha lao kehe; pe  

(c) ‘a e taumuʻa ke fakahoko ‘a ‘ene ngaahi fatongia ‘i he Lao ni;  

(2) Kuo pau ko ha taha ‘oku fakaha ki ai ha fakamatala ‘o fakatatau ki he kupu siʻi 

(1) heʻikai ke ne fakaha pe ngāueʻaki ‘a e fakamatala ko ia tuku kehe ‘oka 

fakamafai pe fakatatau ki he lao. 

(3) ‘I heʻene taau, ‘e fakapapauʻi ‘e he Komiti Pule ‘a e fakakalakalasi mo e ‘ataa 

‘o e ngaahi tohi ngāue ‘oku maʻu ‘e he pe ‘ohake ‘i he Sinoʻi Paʻanga.  

(4) Ko ha taha ‘oku ne maumauʻi ‘a e kupu siʻi (1) kuo pau ke ala moʻua ‘i haʻane 

halaia ki he hia pea kuo pau ke ala tautea ki ha tautea paʻanga ‘o aʻu ki he 

$5,000 pe ko e ngāue pōpula ki ha vahaʻataimi ‘o aʻu ki mahina ‘e 6, pe 

fakatouʻosi. 

49 Ngaahi ‘akauni mo e ngaahi lekooti ‘o e Sinoʻi Paʻanga  

Kuo pau ke tauhi ‘a e kotoa ‘o e ngaahi ‘akauni mo e ngaahi lekooti ‘o e Sinoʻi Paʻanga 

‘i ha vahaʻa taimi ko e taʻu ‘e 7 hili ‘a e aho ‘o e fehūʻaki ‘a ia ‘oku felaveʻi mo e 

‘akauni pe lekooti taki taha. 

50 Fakalelei ‘o e ngaahi vā tamaki  

(1) ‘I he hoko ‘o ha vā tamaki ‘oku tupu ‘i he vahaʻa ‘o e Sinoʻi Paʻanga mo ha 

taha kehe lolotonga ‘a e moʻui ‘o e Sinoʻi Paʻanga pe ‘i hono fakangata, kuo 

pau ke feinga ‘a e ongo faʻahi ke fakaleleiʻi ‘a e mea ko ia ‘i he loto lelei.  

(2) Kapau ‘oku ‘ikai fakaleleiʻi ha vā tamaki ‘e he ongo faʻahi ‘aki ‘a e 

femahinoʻaki, ‘e ngofua ke ‘ave ‘a e vā tamaki, ‘i he loto ki ai ‘a e ongo faʻahi, 

ki ha fakatonutonuʻanga ‘e ha taha fakatonutonu tauʻataina kuo fokotuʻu ‘e he 

ongo faʻahi ‘i heʻena femahinoʻaki. 

(3) Kuo pau ko e ngaahi fakamole ‘o e taha fakatonutonu ‘e fua tatau pē ia ‘e he 

ongo faʻahi.  

(4) Kuo pau ko e tuʻutuʻuni ‘a e taha fakatonutonu ‘oku ne haʻi ‘a e ongo faʻahi mo 

aofangatuku. 

51 Tauʻataina fakafoʻituitui ‘o e kau ‘ofisa mo e kau ngāue  

Kuo pau ko ha taha ‘oku ngāue ‘i he tuʻutuʻuni ‘a e Komiti Pule ‘o fakatatau ki he 

Lao ni heʻikai ke ne moʻua fakafoʻituitui ki ha ngāue pe ‘ikai ngāue ‘a e Komiti, kapau 

ko e ngāue ‘a e taha ko ia naʻe –  

(a) fakahoko pe tuku ke toki fakahoko ‘i he loto ma‘a; pea  

(b) ‘ikai ‘i ai ha taʻetokanga lahi,  

‘i he lolotonga ‘a e ngaahi fakahoko ngāue ‘o e Sinoʻi Paʻanga. 

52 Fakangata ‘o e Sinoʻi Paʻanga 

‘I he hoko ‘a hono fakangata ‘o e Sinoʻi Paʻanga ‘i ha faʻahinga ‘uhinga –  

(a) ko e paʻanga ko ia ‘i he ‘Akauni Fakatupu mo e ‘Akauni Ngāue ‘e foaki 

ia ki he paʻanga hū mai fakalukufua ‘a Tonga ‘i he Lao ki hono Puleʻi 

‘a e Paʻanga ‘a e Puleʻanga; pea  

(b) ‘e ngofua ke tufaki ‘a e ngaahi koloa ‘o e Sinoʻi Paʻanga ‘i he tuʻutuʻuni 

tohi ‘a e Komiti Pule ki he ngaahi sino ‘i Tonga ‘oku nau maʻu ‘a e ngaahi 

meʻa ‘oku tatau mo ia ‘o e Sinoʻi Paʻanga pea te ne lava ke fakalahi, ki 

he lahi taha ‘e ala lava, ‘a e taumuʻa pe ngaahi taumuʻa naʻe ‘uluaki ‘omai 

ai ‘a e paʻanga.  

53 Ngaahi tuʻutuʻuni  

‘E ngofua ki he Minisitā, ‘i he loto ki ai ‘a e Kapineti, ke ne faʻu ha ngaahi tuʻutuʻuni 

‘oku faitatau mo e Lao ni pea ki hono puleʻi totonu mo lelei ‘a e Lao ni.  

54 Tohi Fakamatala ki hono Ngāue’aki ‘o e Sinoʻi Paʻanga ki he Feliuliuaki 
‘o e ‘Ea 

(1) ‘E ngofua ki he Minisitā, ‘i hono tali ‘e he Kapineti, ke ngāueʻaki ha Tohi 

Fakamatala Ngāue ‘o e Sinoʻi Paʻanga ki he Feliuliuaki ‘o e ‘Ea maʻae Sinoʻi 

Paʻanga, ‘a ia kuo pau ke faitatau mo e Lao ni mo e ngaahi tuʻutuʻuni kuo faʻu 

‘i he Lao ni.  

(2) Kuo pau ke kau ‘i he Tohi Fakamatala Ngāue ‘a e fakamatala fakaikiiki ki he 

(a) ngaahi founga fakalotoʻapingāue ‘o e Sinoʻi Paʻanga; mo e 

(b) vā fakangāue ‘i he vahaʻa ‘o e Potungāue, Ngaahi Potungāue fekauʻaki, 

ngaahi sino fakalao mo e ngaahi sino fekauʻaki ‘i he Lao ni.  

(3) Ko e taʻu ‘e ua kotoa pē, ‘e fakafaingofua ‘e he Minisitā ‘a hono vakaiʻi mo 

fakaleleiʻi ‘a e Tohi Fakamatala Ngāue. 

(4) Ko e ngaahi liliu mahuʻinga ki he Tohi Fakamatala ki hono  Ngāue’aki ‘o e 

Sinoʻi Paʻanga te ne fakahā ‘a e ngaahi fakatonutonu kuo fokotuʻu ki he Lao ni 

mo e ngaahi tuʻutuʻuni kuo faʻu ‘i he Lao ni. 

55 Ngaahi tuʻutuʻuni fakataimi 

(1) ‘I he kamataʻanga ‘o e Lao ni – 

(a) ko e paʻanga ‘a ia naʻe – 

(i) maʻu mai ‘e he Puleʻanga ‘o Tonga ‘i he pe kimuʻa ‘a hono kamata 

ngāueʻaki ‘a e Lao ni; mo 

(ii) vaheʻi maʻae Sinoʻi Paʻanga ke ngāueʻaki ki he ngaahi taumuʻa ‘i 

he kupu 5, 

kuo pau ke totongi ki he pe hiki ki he ‘Akauni Foaki ke puleʻi ‘o fakatatau 

ki he Lao ni mo e Lao ki hono Puleʻi ‘a e Paʻanga ‘a e Puleʻanga.  

(b) kuo pau ko e Poate ki he Sinoʻi Paʻanga Talasiti ki he Feliuliuaki ‘o e 

‘Ea ‘a ia naʻe fokotuʻu ‘e he Kapineti ‘i he 2014 ‘e fetongi ia ‘e he Komiti 

Pule ‘oku fokotuʻu ‘i he Lao ni pea ko e kotoa ‘o e ngaahi founga ngāue 

‘a e Komti Pule kuo pau ke puleʻi ia ‘e he Lao ni. 

 

 

 

Tali ‘e he Fale Alea ‘i he ‘aho 24 ni ‘o ‘Aokosi 2021. 

TEPILE 1 

(Kupu 11(1)) 

NGAAHI TUʻUTUʻUNI ‘O E FOUNGA NGᾹUE ‘A E KOMITI PULE 

Ko e ngaahi tuʻutuʻuni ‘o e founga ngāue ‘a e Komiti Pule ‘oku anga pehe ni – 

1 Ngaahi fakataha mo e tokolahi feʻunga 

(1) Kuo pau ke toutou fakataha ‘a e Komiti Pule ‘i hono fiemaʻu pea ‘ikai toe siʻi 

hifo ‘i he tuʻo fa ‘i he taʻu kotoa.  

(2) Kuo pau ko e tokolahi feʻunga ki ha fakataha ‘a e Komiti Pule ko e kau memipa 

‘e toko nima, ka kuo pau ko e kau memipa ‘oku ‘i ai ‘oku kau ai – 

(a) ‘a e sea pe ko e tokoni sea; pea  

(b) ‘a e ongo fakafofonga fakatouʻosi ‘o e sosaieti sivile mo e sekitoa 

taautaha. 

(3) Kuo pau ko ha tuʻutuʻuni ‘a e Komiti Pule ‘e fakahoko ia ‘i he felotoi ‘a e kau 

memipa, ka kapau ‘e ‘i ai ha meʻa ‘oku felaveʻi mo e ‘inivesi ‘o e Sinoʻi 

Paʻanga, kuo pau ke fakahoko ‘a e tuʻutuʻuni ‘aki ha fili fakatokolahi.  

2 Fakataha fakalukufua fakataʻu ‘a e Komiti Pule  

(1) Kuo pau ke fakahoko ‘e he Komiti Pule ha fakataha fakalukufua fakataʻu ‘i 

Sanuali ‘o e taʻu kotoa. 

(2) Kuo pau ke tufa ha fanongonongo ‘o e fakataha, ‘asenita mo e ngaahi naunau 

fakataha ki he kau memipa ‘o e Komiti Pule ‘o ‘ikai toe tomui ange ‘i he ‘aho 

ngāue ‘e 3 kimuʻa ha fakataha. 

(3) Kuo pau ke fakamahino pau ‘e he Sekelitali ‘i he fanongonongo fakataha ko e 

fakataha ko e fakataha fakalukufua fakataʻu ia ‘a e Komiti Pule. 

(4) Kuo pau ke ‘i ai ‘a e totonu ‘o ha kautaha foaki ki he ngaahi meʻa ko ‘eni – 

(a)  maʻu mai ha fanongonongo mei he Sekelitali ‘o fekauʻaki mo e ‘aho ‘o 

e fakataha fakalukufua fakataʻu ‘o ‘ikai toe tomui ange ‘i he ‘aho ngāue 

‘e 10 kimuʻa ‘a e ‘aho kuo fokotuʻu ki he fakataha; 

(b)  fakahu atu ha kole ‘i he tohi ki he Sea ‘o e Komiti Pule, ‘o kole ai ke 

fakakau ha meʻa ‘e taha pe lahi ange ‘i he ‘asenita ‘o e fakataha; pea  

(c)  kau atu ki he fakataha fakalukufua fakataʻu pea mo lea ki he meʻa ‘oku 

‘ohake.  

(5)  ‘Oku ‘ikai ‘i ai ha totonu ‘o ha kautaha foaki ke fili ‘i ha fakataha fakalukufua 

fakataʻu pea ‘e ngofua ke fakaʻatā ia ‘e he Sea mei he fakataha ‘i he hili pē hono 

tālangaʻi ‘a e meʻa naʻe fakahu atu ‘e he taha foaki ki he ‘asenita.  

(6) Kuo pau ke fakahoko ‘e he Komiti Pule ‘a e tuʻutuʻuni aofangatuku ki he ngaahi 

meʻa kotoa kuo fakahu atu ki ha fakataha fakalukufua fakataʻu. 

3 Ngaahi fakataha fakalukufua ‘a e Komiti Pule 

(1) Kuo pau ke ui ‘e he Sea ha fakataha fakalukufua ‘a e Komiti Pule.  

(2)  Kuo pau ke ‘oatu ki ha memipa ‘o e Komiti Pule ha –  

(a) fanongonongo tohi ‘o ha fakataha fakalukufua; 

(b) tatau ‘o e ‘asenita; mo e  

(c) tatau ‘o e ngaahi pepa fakataha, 

‘o ‘ikai toe tomui ange ‘i he ‘aho ‘e 2 kimuʻa ‘a e fakataha taki taha.  

4 Sea ‘o e Komiti Pule 

(1) Kuo pau ke hoko ‘a e Minisitā ko e sea ‘i ha fakataha ‘a e Komiti Pule. 

(2) ‘I ha fakataha ‘oku ‘ikai ‘i ai ‘a e Minisitā, kuo pau ke hoko ‘a e Minisitā 

Paʻanga ko e sea. 

5 Ngaahi fatongia ‘o e Sea 

Kuo pau ko e ngaahi fatongia ‘o e Sea ‘e kau ai kae ‘ikai fakangatangata ‘a e ngaahi 

meʻa ko eni – 

(a) sea ‘i he fakataha taki taha ‘a e Komiti Pule; mo 

(b) fakapapauʻi –  

(i) ‘oku tauhi ‘a e miniti totonu ‘o e fakataha taki taha; 

(ii) ko e ngaahi founga ngāue ‘a e Komiti ‘oku fakahoko ‘i ha founga 

‘oku ‘ikai filifilimānako pea ‘oku tauʻataina mei he fepaki ‘o e 

ngaahi kaunga; 

(iii)  ko e ngaahi tuʻutuʻuni mo e ngaahi fokotuʻu atu ‘a e Komiti Pule 

‘oku faitatau mo e makatuʻunga ‘i he Lao mo e ngaahi tuʻutuʻuni 

‘oku faʻu ‘i he Lao; pea 

(iv)  ‘oku fakakakato ‘e he Komiti Pule hono ngaahi fatongia kotoa ‘i 

he Lao. 

6 Ngaahi fatongia ‘o e Sekelitali 

Kuo pau ko e ngaahi fatongia ‘o e Sekelitali ‘oku kau ai kae ‘ikai fakangatangata ki 

he ngaahi meʻa ko eni – 

(a) tauhi ‘a e miniti totonu ‘o ha fakataha ‘a e Komiti Pule; 

(b) tokangaʻi ‘a hono tufaki taimi totonu ‘o ha fanongonongo fakataha, 

‘asenita mo e ngaahi naunau fakataha; 

(c) fakafetuʻutaki ‘i he vahaʻa ‘o e Komiti Pule mo e – 

(i) Potungāue ‘i hono fiemaʻu, mo fakapapauʻi ‘a e fetuʻutaki lelei ‘i 

he vahaʻa ‘o e Komiti Pule mo e Potungāue; 

(ii) kautaha foaki ‘i hono fiemaʻu, pea feinga ke tauhi ‘a e fetuʻutaki 

lelei ‘i he vahaʻa ‘o e Komiti Pule mo ha kautaha foaki; mo e 

(iii) kakai, ngaahi sino fekauʻaki mo e mitia ‘i hono fiemaʻu mei he 

taimi ki he taimi;  

(d) fakapapauʻi ko e ngaahi fakamatala pelepelengesi ‘a e Komiti Pule 

‘oku – 

(i)  tauhi ‘i ha tukuʻanga malu; pea  

(ii) toki tukuange pē ‘o fakatatau ki he ngaahi fakahinohino ‘a e Sea 

‘o e Komiti Pule; pea 

(e) faipau ki ha tuʻutuʻuni fakalao ‘a e Sea ‘o e Komiti Pule. 

7 Miniti ‘o e ngaahi fakataha 

Ko e miniti ‘o ha fakataha ‘a e Komiti Pule, ‘a ia kuo fakamoʻoni hingoa totonu ki ai 

‘a e Sekelitali mo e Sea, kuo pau ke hoko ia ko e fakamoʻoni naʻe fakahoko ‘a e ngaahi 

fakataha. 

8 Kau memipa fakakau mai 

(1) ‘E ngofua ki ha taha ‘oku ‘ikai ko ha kau memipa ‘o e Komiti Pule pe ‘o e 

Sekelitali ke fakaafeʻi kinautolu ‘e he Sea ke nau kau atu ki ha fakataha ‘a e 

Komiti Pule ko ha memipa fakakau mai ‘o fakatatau ki he kupu 8 ‘o e Lao.  

(2) Kuo pau ke maʻu ‘e ha memipa fakakau mai ‘a e totonu ke lea ‘i ha fakataha 

kae ‘ikai ko e totonu ke fili. 

(3) Kuo pau ki he Sea, kimuʻa ‘a e kamata ‘o ha fakataha, ke ne tuʻutuʻuni ki ha 

memipa fakakau mai ke ne tali ke tauhi ‘a e fakapulipuli fekauʻaki mo e ngaahi 

meʻa kuo tālangaʻi ‘i he fakataha pea ke fakaha ha fepaki ‘o e kaunga ‘oku 

moʻoni pe ‘ilo ki ai. 

9 Fili 

‘E ngofua ke fakahoko ‘a e fili ‘i ha fakataha ‘a e Komiti Pule ‘aki ‘a e hiki nima pe 

paloti fakapulipuli. 

10 Ngaahi totongi ‘o e fakataha 

‘E ‘ikai ke ‘i ai ha totongi ‘o e fakataha pe totongi ki he kau atu ha memipa ‘o e Komiti 

Pule. 

11 Fakafisi ‘o ha memipa 

(1) ‘E ngofua ke fakafisi pe tukuange ‘e ha taha hono lakanga ‘aki hono fakahu atu 

ha tohi ‘o e fakafisi ki he Sea ‘o e Komiti, ‘o fakafou ‘i he Sekelitali ‘a e Komiti. 

(2) Ki he ngataʻanga ‘e ala lava, kuo pau ke ‘oatu ‘e ha taha ha fanongonongo ‘ikai 

toe siʻi hifo ‘i he mahina taha ‘o fekauʻaki mo ‘ene taumuʻa ke fakafisi pe 

tukuange hono lakanga.  

(3) ‘I he fakafisi pe tukuange ‘e ha taha hono lakanga ‘i ha Komiti, ‘e fokotuʻu leva 

‘e he Komiti Pule hano fetongi feʻunga ‘i he vave taha ‘e ala lava. 

12 Ngaahi lakanga ‘atā makehe 

(1) ‘E ngofua ke fakanofo ha memipa mei hono lakanga ‘e he Kapineti, ‘i he 

fokotuʻu atu ‘a e Komiti Pule, kapau ko e memipa ‘oku –  

(a) fakafisi mei hono lakanga ‘i he Puleʻanga pe kuo ngata ‘a ‘ene hoko ko e 

memipa ‘i he kautaha ‘oku ne fakafofongaʻi ‘i he Komiti Pule; 

(b) fakahoko ha ‘ulungaanga pe ha ngāue ‘oku –  

(i) fakatupu ai ha fepaki ‘o e kaunga mo hono lakanga ‘i he Komiti 

Pule; 

(ii) pehe ‘e he Komiti Pule ‘oku ne fakatupu ha ngāue hala lahi; pe 

(c) fakahalaiaʻi ki ha hia ‘i Tonga pe ‘i muli. 

(2) Kapau ‘e fakafisi pe fakanofo ha memipa ‘o e Komiti Pule mei hono lakanga, 

kuo pau ke lau ‘a e lakanga ‘ataa ko ha lakanga ‘atā makehe pea kuo pau ke 

fakakakato ‘aki hono fokotuʻu ‘o ha memipa ‘e he Kapineti ‘o fakatatau ki he 

kupu 8(2) ‘o e Lao. 

13 Fakapulipuli 

(1) Kuo pau ko e memipa kotoa ‘a e Komiti Pule mo e taha kotoa ‘oku kau pe ngāue 

‘o kaunga ki he ngāue ‘a e Komiti Pule ke tauhi mo tokoni ki hono tauhi ‘a e 

fakapulipuli ‘o e ngaahi meʻa kotoa ‘oku fakakaukauʻi ‘e he Komiti. 

(2) ‘E ngofua ke hoko ‘a hono maumauʻi ‘o e fakapulipuli, hili hono tālangaʻi mo 

fakakaukauʻi lelei ‘e he Komiti Pule, ko ha ngāue hala lahi ‘i he kupu 

12(1)(b)(ii) ‘o e Tepile ni. 

14 ‘Ikai ke moʻua fakafoʻituitui ‘a e kau memipa 

Kuo pau ko ha memipa ‘o e Komiti Pule heʻikai ke ala moʻua fakafoʻituitui ki ha 

ngāue pe ‘ikai fakahoko ngāue kuo fakahoko ‘e he Komiti Pule ‘i he loto lelei koeʻuhi 

ko e pe fakataumuʻa ki he ngaahi mafai, ngaahi ngafa mo e ngaahi fatongia ‘a e Komiti 

Pule ‘i he Lao. 

15 Ngaahi fetuʻutaki mo e mitia mo e kakai 

(1) Tuku kehe ‘oka fakamahino pau kehe ange ‘i he tohi ‘e he Komiti Pule, kuo 

pau ki ha memipa ‘o e Komiti Pule ke ne ‘ikai fakaha, ‘oatu pe tuku atu ha 

fakakaukau pe fakamatala ki he mitia pe kakai ‘o fakafofongaʻi ‘a e Komiti 

Pule. 

(2) Kuo pau ke hoko ‘a e Sekelitali ‘o e Komiti Pule ko e sino pē ia ‘e taha ‘oku 

fakamafaiʻi ke ngāue ki he ngaahi fakaʻekeʻeke ‘a e mitia, kakai pe ngaahi 

kautaha kehe. 

(3) Ko e natula ‘o e fakamatala ke ‘oatu ‘e he Sekelitali ki he mitia, kakai pe ngaahi 

kautaha kehe, kuo pau ke ‘uluaki tali ‘e he Komiti ‘oku kaunga ki ai. 

TEPILE 2 

(Kupu 15(7)) 

NGAAHI TUʻUTUʻUNI ‘O E FOUNGA NGᾹUE ‘A E KOMITI ‘INIVESI 

Ko e ngaahi tuʻutuʻuni ‘o e founga ngāue ‘a e Komiti ‘Inivesi ‘oku anga pehe ni – 

1 Ngaahi fakataha mo e tokolahi feʻunga 

(1)  Kuo pau ke toutou fakataha ‘a e Komiti ‘Inivesi ‘i hono fiemaʻu pea ‘ikai toe 

siʻi hifo ‘i he tuʻo fa ‘i he taʻu kotoa. 

(2) Kuo pau ko e tokolahi feʻunga ‘o ha fakataha ‘a e Komiti ‘Inivesi ko e kotoa 

hono kau memipa. 

(3) Kuo pau ko ha tuʻutuʻuni ‘a e Komiti ‘Inivesi ‘e fakahoko ‘aki ia ‘a e fili ‘oku 

loto taha ki ai ‘a hono kau memipa. 

(4) Kuo pau ke tufa ha fanongonongo ‘o e fakataha, ‘asenita mo e ngaahi naunau 

fakataha ki he kau memipa ‘o e Komiti ‘Inivesi ‘o ‘ikai toe tomui ange ‘i he 

‘aho ngāue ‘e 2 kimuʻa ha fakataha. 

2 Ngaahi fakataha fakalukufua 

(1) Kuo pau ko ha fakataha fakalukufua ‘a e Komiti ‘Inivesi ‘e ui ia ‘e he Sekelitali 

‘i he femahinoʻaki mo e sea ‘o e Komiti. 

(2) Kuo pau ke fakapapauʻi ‘e he Sekelitali ‘oku lekooti mo tauhi ‘a e ngaahi miniti 

totonu ‘oku fekauʻaki mo e kotoa ‘o e ngaahi fakataha ‘a e Komiti ‘Inivesi. 

(3) Kapau ‘oku ‘ikai lava ha memipa ke kau atu ki ha fakataha ‘a e Komiti ‘Inivesi, 

kuo pau ke fakaha ‘e he memipa ki he Sekelitali koeʻuhi ke fokotuʻutuʻu ha 

‘aho fakataha ‘oku taau. Ki he ngataʻanga ‘e ala lava, ko e Sekelitali te ne 

fokotuʻutuʻu mo fakamahino ‘a e ngaahi fakataha kotoa ‘a e Komiti ‘Inivesi ‘i 

he kamataʻanga ‘a e takai ‘o e poloseki taki taha. 

3 Kau memipa fakakau mai 

(1) ‘E ngofua ki ha taha ‘oku ‘ikai ko ha kau memipa ‘o e Komiti ‘Inivesi pe ‘o e 

Sekelitali ke fakaafeʻi kinautolu ‘e he Sea ke nau kau atu ki ha fakataha ‘a e 

Komiti ko ha memipa fakakau mai ‘o fakatatau ki he kupu. 

(2) Kuo pau ke maʻu ‘e ha memipa fakakau mai ‘a e totonu ke lea ‘i ha fakataha 

kae ‘ikai ko e totonu ke fili. 

(3) Kuo pau ki he Sea, kimuʻa ‘a e kamataʻanga ‘o ha fakataha, ke ne tuʻutuʻuni ki 

ha memipa fakakau mai ke ne tali ke tauhi ‘a e fakapulipuli fekauʻaki mo e 



Kupu 55  
Lao ki he Sino'i Pa'anga 'a Tonga ki he Feliuliuaki 'o e 

'Ea 2021 

 

 

Peesi 40 Lao Fika 5 ‘o e 2021  

to   
 

ngaahi meʻa kuo tālangaʻi ‘i he fakataha pea ke fakaha ha fepaki ‘o e kaunga 

‘oku moʻoni pe ‘ilo ki ai.  

4 Miniti ‘o e ngaahi fakataha 

Ko e miniti ‘o ha fakataha ‘a e Komiti ‘Inivesi, ‘a ia kuo fakamoʻoni hingoa totonu ki 

ai ‘a e Sekelitali mo e Sea, kuo pau ke hoko ia ko e fakamoʻoni naʻe fakahoko ‘a e 

ngaahi fakataha. 

5 Ngaahi totongi ‘o e fakataha 

‘E ‘ikai ke ‘i ai ha totongi ‘o e fakataha pe totongi ki he kau atu ha memipa ‘o e Komiti 

‘Inivesi. 

6 Fepaki ‘o e kaunga 

(1) Ko ha memipa ‘o e Komiti ‘Inivesi ‘oku ‘i ai, fakahangatonu pe ‘ikai 

fakahangatonu, haʻane kaunga fakapaʻanga pe fakafoʻituitui ki ha meʻa kuo pau 

ke ne fakaha kakato ‘a e kaunga ko ia ki he Komiti ‘Inivesi kimuʻa ‘a e 

kamataʻanga ‘o ha fakataha pea kuo pau ke ‘ikai kau ‘i hono tālangaʻi ‘o ha 

meʻa pehe pe fili ‘i he meʻa ko ia: 

Ka kuo pau ko e kaunga ko ia, kapau ‘e fakaha, heʻikai ke ne fakataʻeʻaongaʻi 

‘a e faʻahi ‘oku kaunga ki ai koeʻuhi ko e taumuʻa ke fakakakato ‘a e tokolahi 

feʻunga. 

(2) Kuo pau ke ‘ikai tali ‘e ha memipa ‘o e Komiti ‘Inivesi ha meʻaʻofa pe lelei 

maʻana pe, pe ko hano fakafofonga, ki ha niʻihi ‘a ia ‘oku ‘i ai haʻane ngaahi 

fehokotaki fakafāmili, fakapisinisi, pe fakapaʻanga ki ai, kapau ko hono tali ko 

ia ‘e hoko ai, pe ngalingali ke hoko ai, ha holo ‘i he‘ene ngāue māteaki ‘ikai 

filifilimanako ki he ngaahi fatongia ‘i he Lao mo e ngaahi tuʻutuʻuni. 

7 Fakafisi ‘o ha memipa 

(1) ‘E ngofua ke fakafisi pe tukuange ‘e ha taha hono lakanga ‘aki hono fakahu atu 

ha tohi ‘o e fakafisi ki he Sea ‘o e Komiti ‘Inivesi, ‘o fakafou ‘i he Sekelitali ‘a 

e Komiti ‘Inivesi. 

(2) Ki he ngataʻanga ‘e ala lava, kuo pau ke ‘oatu ‘e ha taha ha fanongonongo ‘ikai 

toe siʻi hifo ‘i he mahina taha ‘o fekauʻaki mo ‘ene taumuʻa ke fakafisi pe 

tukuange hono lakanga.  

(3) ‘I he fakafisi pe tukuange ‘e ha taha hono lakanga ‘i ha Komiti ‘Inivesi, ‘e 

fokotuʻu leva ‘e he Komiti ‘Inivesi hano fetongi feʻunga ‘i he vave taha ‘e ala 

lava. 

8 Ngaahi lakanga ‘atā makehe 

(1) ‘E ngofua ke fakanofo ha memipa mei hono lakanga ‘e he Kapineti, ‘i he 

fokotuʻu atu ‘a e Komiti ‘Inivesi, kapau ko e memipa ‘oku –  

(a) fakafisi mei hono lakanga ‘i he Puleʻanga pe kuo ngata ‘a ‘ene hoko ko e 

memipa ‘i he kautaha ‘oku ne fakafofongaʻi ‘i he Komiti ‘Inivesi; 

(b) fakahoko ha ‘ulungaanga pe ha ngāue ‘oku –  

(i) fakatupu ai ha fepaki ‘o e kaunga mo hono lakanga ‘i he Komiti 

‘Inivesi; 

(ii) pehe ‘e he Komiti ‘Inivesi ‘oku ne fakatupu ha ngāue hala lahi; pe 

(c) fakahalaiaʻi ki ha hia ‘i Tonga pe ‘i muli. 

(2) Kapau ‘e fakafisi pe fakanofo ha memipa ‘o e Komiti ‘Inivesi mei hono 

lakanga, kuo pau ke lau ‘a e lakanga ‘ataa ko ha lakanga ‘atā makehe pea kuo 

pau ke fakakakato ‘aki hono fokotuʻu ‘o ha memipa ‘e he Kapineti ‘o fakatatau 

ki he kupu 8 ‘o e Lao. 

9 Fakapulipuli 

(1) Kuo pau ko e memipa kotoa ‘a e Komiti ‘Inivesi mo e taha kotoa ‘oku kau pe 

ngāue ‘o kaunga ki he ngāue ‘a e Komiti ‘Inivesi ke tauhi mo tokoni ki hono 

tauhi ‘a e fakapulipuli ‘o e ngaahi meʻa kotoa ‘oku fakakaukauʻi ‘e he Komiti 

‘Inivesi. 

(2) ‘E ngofua ke hoko ‘a hono maumauʻi ‘o e fakapulipuli, hili hono tālangaʻi mo 

fakakaukauʻi lelei ‘e he Komiti Pule, ko ha ngāue hala lahi ‘i he kupu 8(1)(b)(ii) 

‘o e Tepile ni. 

10 ‘Ikai ke moʻua fakafoʻituitui ‘a e kau memipa 

Kuo pau ko ha memipa ‘o e Komiti ‘Inivesi heʻikai ke ala moʻua fakafoʻituitui ki ha 

ngāue pe ‘ikai fakahoko ngāue kuo fakahoko ‘e he Komiti ‘Inivesi ‘i he loto lelei 

koeʻuhi ko e pe fakataumuʻa ki he ngaahi mafai, ngaahi ngafa mo e ngaahi fatongia 

‘a e Komiti ‘Inivesi ‘i he Lao. 

11 Ngaahi fetuʻutaki mo e mitia mo e kakai 

(1) Tuku kehe ‘oka fakamahino pau kehe ange ‘i he tohi ‘e he Komiti Pule, kuo 

pau ki ha memipa ‘o e Komiti ‘Inivesi ke ne ‘ikai fakaha, ‘oatu pe tuku atu ha 

fakakaukau pe fakamatala ki he mitia pe kakai ‘o fakafofongaʻi ‘a e Komiti 

‘Inivesi. 

(2) Kuo pau ke hoko ‘a e Sekelitali ‘o e Komiti Pule ko e sino pē ia ‘e taha ‘oku 

fakamafaiʻi ke ngāue ki he ngaahi fakaʻekeʻeke ‘a e mitia, kakai pe ngaahi 

kautaha kehe. 

(3) Ko e natula ‘o e fakamatala ke ‘oatu ‘e he Sekelitali ki he mitia, kakai pe ngaahi 

kautaha kehe, kuo pau ke ‘uluaki tali ‘e he Komiti ‘oku kaunga ki ai. 

TEPILE 3 

(Kupu 18(4)) 

NGAAHI TUʻUTUʻUNI ‘O E FOUNGA NGᾹUE ‘A E KOMITI FOKOTUʻUTUʻU 

Ko e ngaahi tuʻutuʻuni ‘o e founga ngāue ‘a e Komiti Fokotuʻutuʻu ‘oku anga pehe ni – 

1 Ngaahi fakataha mo e tokolahi feʻunga 

(1)  Kuo pau ke toutou fakataha ‘a e Komiti Fokotuʻutuʻu ‘i hono fiemaʻu pea ‘ikai 

toe siʻi hifo ‘i he tuʻo ua ‘i he taʻu kotoa. 

(2) Kuo pau ko e tokolahi feʻunga ki ha fakataha ‘a e Komiti Fokotuʻutuʻu ‘e ‘ikai 

toe siʻi hifo ‘i he vaeua ‘o e kau memipa tuʻumaʻu. 

(3) Kuo pau ko ha tuʻutuʻuni ‘a e Komiti Fokotuʻutuʻu ‘e fakahoko ‘aki ia ‘a e fili 

‘oku loto taha ki ai ‘a hono kau memipa. 

(4) Kuo pau ke tufa ha fanongonongo ‘o e fakataha, ‘asenita mo e ngaahi naunau 

fakataha ki he kau memipa ‘o e Komiti Fokotuʻutuʻu ‘o ‘ikai toe tomui ange ‘i 

he ‘aho ngāue ‘e 2 kimuʻa ha fakataha. 

2 Ngaahi fakataha fakalukufua  

(1) Kuo pau ko ha fakataha fakalukufua ‘a e Komiti Fokotuʻutuʻu ‘e ui ia ‘e he 

Sekelitali ‘i he femahinoʻaki mo e sea ‘o e Komiti. 

(2) Kuo pau ke fakapapauʻi ‘e he Sekelitali ‘oku lekooti mo tauhi ‘a e ngaahi miniti 

totonu ‘oku fekauʻaki mo e kotoa ‘o e ngaahi fakataha ‘a e Komiti 

Fokotuʻutuʻu. 

(3) Kapau ‘oku ‘ikai lava ha memipa ke kau atu ki ha fakataha ‘a e Komiti 

Fokotuʻutuʻu, kuo pau ke fakaha ‘e he memipa ki he Sekelitali koeʻuhi ke 

fokotuʻutuʻu ha ‘aho fakataha ‘oku taau. Ki he ngataʻanga ‘e ala lava, ko e 

Sekelitali te ne fokotuʻutuʻu mo fakamahino ‘a e ngaahi fakataha kotoa ‘a e 

Komiti Fokotuʻutuʻu ‘i he kamataʻanga ‘a e takai ‘o e poloseki taki taha. 

3 Kau memipa fakakau mai 

(1) ‘E ngofua ki ha taha ‘oku ‘ikai ko ha kau memipa ‘o e Komiti Fokotuʻutuʻu pe 

‘o e Sekelitali ke fakaafeʻi kinautolu ‘e he Sea ke nau kau atu ki ha fakataha ‘a 

e Komiti Fokotuʻutuʻu ko ha memipa fakakau mai ‘o fakatatau ki he kupu. 

(2) Kuo pau ke maʻu ‘e ha memipa fakakau mai ‘a e totonu ke lea ‘i ha fakataha 

kae ‘ikai ko e totonu ke fili. 

(3) Kuo pau ki he Sea, kimuʻa ‘a e kamataʻanga ‘o ha fakataha, ke ne tuʻutuʻuni ki 

ha memipa fakakau mai ke ne tali ke tauhi ‘a e fakapulipuli fekauʻaki mo e 



Kupu 55  
Lao ki he Sino'i Pa'anga 'a Tonga ki he Feliuliuaki 'o e 

'Ea 2021 

 

 

Peesi 44 Lao Fika 5 ‘o e 2021  

to   
 

ngaahi meʻa kuo tālangaʻi ‘i he fakataha pea ke fakaha ha fepaki ‘o e kaunga 

‘oku moʻoni pe ‘ilo ki ai. 

4 Miniti ‘o e ngaahi fakataha 

Ko e miniti ‘o ha fakataha ‘a e Komiti Fokotuʻutuʻu, ‘a ia kuo fakamoʻoni hingoa 

totonu ki ai ‘a e Sekelitali mo e Sea, kuo pau ke hoko ia ko e fakamoʻoni naʻe fakahoko 

‘a e ngaahi fakataha. 

5 Ngaahi totongi ‘o e fakataha 

‘E ‘ikai ke ‘i ai ha totongi ‘o e fakataha pe totongi ki he kau atu ha memipa ‘o e Komiti 

Fokotuʻutuʻu. 

6 Fepaki ‘o e kaunga 

(1) Ko ha memipa ‘o e Komiti Fokotuʻutuʻu ‘oku ‘i ai, fakahangatonu pe ‘ikai 

fakahangatonu, haʻane kaunga fakapaʻanga pe fakafoʻituitui ki ha meʻa kuo pau 

ke ne fakaha kakato ‘a e kaunga ko ia ki he Komiti Fokotuʻutuʻu kimuʻa ‘a e 

kamataʻanga ‘o ha fakataha pea kuo pau ke ‘ikai kau ‘i hono tālangaʻi ‘o ha 

meʻa pehe pe fili ‘i he meʻa ko ia: 

Ka kuo pau ko e kaunga ko ia, kapau ‘e fakaha, heʻikai ke ne fakataʻeʻaongaʻi 

‘a e faʻahi ‘oku kaunga ki ai koeʻuhi ko e taumuʻa ke fakakakato ‘a e tokolahi 

feʻunga. 

(2) Kuo pau ke ‘ikai tali ‘e ha memipa ‘o e Komiti Fokotuʻutuʻu ha meʻaʻofa pe 

lelei maʻana pe, pe ko hano fakafofonga, ki ha niʻihi ‘a ia ‘oku ‘i ai haʻane 

ngaahi fehokotaki fakafāmili, fakapisinisi, pe fakapaʻanga ki ai, kapau ko hono 

tali ko ia ‘e hoko ai, pe ngalingali ke hoko ai, ha holo ‘i he‘ene ngāue māteaki 

‘ikai filifilimanako ki he ngaahi fatongia ‘i he Lao mo e ngaahi tuʻutuʻuni. 

7 Fakafisi ‘o ha memipa 

(1) ‘E ngofua ke fakafisi pe tukuange ‘e ha taha hono lakanga ‘aki hono fakahu atu 

ha tohi ‘o e fakafisi ki he Sea ‘o e Komiti Fokotuʻutuʻu, ‘o fakafou ‘i he 

Sekelitali ‘a e Komiti Fokotuʻutuʻu. 

(2) Ki he ngataʻanga ‘e ala lava, kuo pau ke ‘oatu ‘e ha taha ha fanongonongo ‘ikai 

toe siʻi hifo ‘i he mahina taha ‘o fekauʻaki mo ‘ene taumuʻa ke fakafisi pe 

tukuange hono lakanga.  

(3) ‘I he fakafisi pe tukuange ‘e ha taha hono lakanga ‘i ha Komiti Fokotuʻutuʻu, 

‘e fokotuʻu leva ‘e he Komiti Fokotuʻutuʻu hano fetongi feʻunga ‘i he vave taha 

‘e ala lava. 

8 Ngaahi lakanga ‘atā makehe 

(1) ‘E ngofua ke fakanofo ha memipa mei hono lakanga ‘e he Kapineti, ‘i he 

fokotuʻu atu ‘a e Komiti Fokotuʻutuʻu, kapau ko e memipa ‘oku –  

(a) fakafisi mei hono lakanga ‘i he Puleʻanga pe kuo ngata ‘a ‘ene hoko ko e 

memipa ‘i he kautaha ‘oku ne fakafofongaʻi ‘i he Komiti Fokotuʻutuʻu; 

(b) fakahoko ha ‘ulungaanga pe ha ngāue ‘oku –  

(i) fakatupu ai ha fepaki ‘o e kaunga mo hono lakanga ‘i he Komiti 

Fokotuʻutuʻu; 

(ii) pehe ‘e he Komiti Fokotuʻutuʻu ‘oku ne fakatupu ha ngāue hala 

lahi; pe 

(c) fakahalaiaʻi ki ha hia ‘i Tonga pe ‘i muli. 

(2) Kapau ‘e fakafisi pe fakanofo ha memipa ‘o e Komiti Fokotuʻutuʻu mei hono 

lakanga, kuo pau ke lau ‘a e lakanga ‘ataa ko ha lakanga ‘atā makehe pea kuo 

pau ke fakakakato ‘aki hono fokotuʻu ‘o ha memipa ‘e he Kapineti ‘o fakatatau 

ki he kupu 8 ‘o e Lao. 

9 Fakapulipuli 

(1) Kuo pau ko e memipa kotoa ‘a e Komiti Fokotuʻutuʻu mo e taha kotoa ‘oku kau 

pe ngāue ‘o kaunga ki he ngāue ‘a e Komiti Fokotuʻutuʻu ke tauhi mo tokoni ki 

hono tauhi ‘a e fakapulipuli ‘o e ngaahi meʻa kotoa ‘oku fakakaukauʻi ‘e he 

Komiti. 

(2) ‘E ngofua ke hoko ‘a hono maumauʻi ‘o e fakapulipuli, hili hono tālangaʻi mo 

fakakaukauʻi lelei ‘e he Komiti Fokotuʻutuʻu, ko ha ngāue hala lahi ‘i he kupu 

8(1)(b)(ii) ‘o e Tepile ni. 

10 ‘Ikai ke moʻua fakafoʻituitui ‘a e kau memipa 

Kuo pau ko ha memipa ‘o e Komiti Fokotuʻutuʻu heʻikai ke ala moʻua fakafoʻituitui 

ki ha ngāue pe ‘ikai fakahoko ngāue kuo fakahoko ‘e he Komiti Fokotuʻutuʻu ‘i he 

loto lelei koeʻuhi ko e pe fakataumuʻa ki he ngaahi mafai, ngaahi ngafa mo e ngaahi 

fatongia ‘a e Komiti Fokotuʻutuʻu ‘i he Lao. 

11 Ngaahi fetuʻutaki mo e mitia mo e kakai 

(1) Tuku kehe ‘oka fakamahino pau kehe ange ‘i he tohi ‘e he Komiti Pule, kuo 

pau ki ha memipa ‘o e Komiti Fokotuʻutuʻu ke ne ‘ikai fakaha, ‘oatu pe tuku 

atu ha fakakaukau pe fakamatala ki he mitia pe kakai ‘o fakafofongaʻi ‘a e 

Komiti Fokotuʻutuʻu. 

(2) Kuo pau ke hoko ‘a e Sekelitali ‘o e Komiti Pule ko e sino pē ia ‘e taha ‘oku 

fakamafaiʻi ke ngāue ki he ngaahi fakaʻekeʻeke ‘a e mitia, kakai pe ngaahi 

kautaha kehe. 

(3) Ko e natula ‘o e fakamatala ke ‘oatu ‘e he Sekelitali ki he mitia, kakai pe ngaahi 

kautaha kehe, kuo pau ke ‘uluaki tali ‘e he Komiti ‘oku kaunga ki ai. 

TEPILE 4 

(Kupu 20(4)) 

NGAAHI TUʻUTUʻUNI ‘O E FOUNGA NGᾹUE ‘A E KOMITI FAKATEKINIKALE 

Ko e ngaahi tuʻutuʻuni ‘o e founga ngāue ‘a e Komiti Fakatekinikale ‘oku anga pehe ni – 

1 Ngaahi fakataha mo e tokolahi feʻunga 

(1)  Kuo pau ke toutou fakataha ‘a e Komiti Fakatekinikale ‘i hono fiemaʻu pea 

‘ikai toe siʻi hifo ‘i he tuʻo ua ‘i he taʻu kotoa. 

(2) Kuo pau ko e tokolahi feʻunga ki ha fakataha ‘a e Komiti Fakatekinikale ko e 

kau memipa ‘e toko fitu. 

(3) Kuo pau ko ha tuʻutuʻuni ‘a e Komiti Fakatekinikale ‘e fakahoko ‘aki ia ‘a e 

fili ‘oku loto taha ki ai ‘a hono kau memipa. 

(4) Kuo pau ke tufa ha fanongonongo ‘o e fakataha, ‘asenita mo e ngaahi naunau 

fakataha ki he kau memipa ‘o e Komiti Fakatekinikale ‘o ‘ikai toe tomui ange 

‘i he ‘aho ngāue ‘e 2 kimuʻa ha fakataha. 

2 Ngaahi fakataha fakalukufua  

(1) Kuo pau ko ha fakataha fakalukufua ‘a e Komiti Fakatekinikale ‘e ui ia ‘e he 

Sekelitali ‘i he femahinoʻaki mo e sea ‘o e Komiti Fakatekinikale. 

(2) Kuo pau ke fakapapauʻi ‘e he Sekelitali ‘oku lekooti mo tauhi ‘a e ngaahi miniti 

totonu ‘oku fekauʻaki mo e kotoa ‘o e ngaahi fakataha ‘a e Komiti 

Fakatekinikale. 

(3) Kapau ‘oku ‘ikai lava ha memipa ke kau atu ki ha fakataha ‘a e Komiti 

Fakatekinikale, kuo pau ke fakaha ‘e he memipa ki he Sekelitali koeʻuhi ke 

fokotuʻutuʻu ha ‘aho fakataha ‘oku taau. Ki he ngataʻanga ‘e ala lava, ko e 

Sekelitali te ne fokotuʻutuʻu mo fakamahino ‘a e ngaahi fakataha kotoa ‘a e 

Komiti Fakatekinikale ‘i he kamataʻanga ‘a e takai ‘o e poloseki taki taha. 

3 Kau memipa fakakau mai 

(1) ‘E ngofua ki ha taha ‘oku ‘ikai ko ha kau memipa ‘o e Komiti Fakatekinikale 

pe ‘o e Sekelitali ke fakaafeʻi kinautolu ‘e he Sea ke nau kau atu ki ha fakataha 

‘a e Komiti Fakatekinikale ko ha memipa fakakau mai ‘o fakatatau ki he kupu. 

(2) Kuo pau ke maʻu ‘e ha memipa fakakau mai ‘a e totonu ke lea ‘i ha fakataha 

kae ‘ikai ko e totonu ke fili. 

(3) Kuo pau ki he Sea, kimuʻa ‘a e kamataʻanga ‘o ha fakataha, ke ne tuʻutuʻuni ki 

ha memipa fakakau mai ke ne tali ke tauhi ‘a e fakapulipuli fekauʻaki mo e 

ngaahi meʻa kuo tālangaʻi ‘i he fakataha pea ke fakaha ha fepaki ‘o e kaunga 

‘oku moʻoni pe ‘ilo ki ai. 

4 Miniti ‘o e ngaahi fakataha 

Ko e miniti ‘o ha fakataha ‘a e Komiti Fakatekinikale, ‘a ia kuo fakamoʻoni hingoa 

totonu ki ai ‘a e Sekelitali mo e Sea, kuo pau ke hoko ia ko e fakamoʻoni naʻe fakahoko 

‘a e ngaahi fakataha. 

5 Ngaahi totongi ‘o e fakataha 

‘E ‘ikai ke ‘i ai ha totongi ‘o e fakataha pe totongi ki he kau atu ha memipa ‘o e Komiti 

Fakatekinikale. 

6 Fepaki ‘o e kaunga 

(1) Ko ha memipa ‘o e Komiti Fakatekinikale ‘oku ‘i ai, fakahangatonu pe ‘ikai 

fakahangatonu, haʻane kaunga fakapaʻanga pe fakafoʻituitui ki ha meʻa kuo pau 

ke ne fakaha kakato ‘a e kaunga ko ia ki he Komiti Fakatekinikale kimuʻa ‘a e 

kamataʻanga ‘o ha fakataha pea kuo pau ke ‘ikai kau ‘i hono tālangaʻi ‘o ha 

meʻa pehe pe fili ‘i he meʻa ko ia: 

Ka kuo pau ko e kaunga ko ia, kapau ‘e fakaha, heʻikai ke ne fakataʻeʻaongaʻi 

‘a e faʻahi ‘oku kaunga ki ai koeʻuhi ko e taumuʻa ke fakakakato ‘a e tokolahi 

feʻunga. 

(2) Kuo pau ke ‘ikai tali ‘e ha memipa ‘o e Komiti Fakatekinikale ha meʻaʻofa pe 

lelei maʻana pe, pe ko hano fakafofonga, ki ha niʻihi ‘a ia ‘oku ‘i ai haʻane 

ngaahi fehokotaki fakafāmili, fakapisinisi, pe fakapaʻanga ki ai, kapau ko hono 

tali ko ia ‘e hoko ai, pe ngalingali ke hoko ai, ha holo ‘i he‘ene ngāue māteaki 

‘ikai filifilimanako ki he ngaahi fatongia ‘i he Lao mo e ngaahi tuʻutuʻuni. 

7 Fakafisi ‘o ha memipa 

(1) ‘E ngofua ke fakafisi pe tukuange ‘e ha taha hono lakanga ‘aki hono fakahu atu 

ha tohi ‘o e fakafisi ki he Sea ‘o e Komiti Fakatekinikale, ‘o fakafou ‘i he 

Sekelitali ‘a e Komiti Fakatekinikale. 

(2) Ki he ngataʻanga ‘e ala lava, kuo pau ke ‘oatu ‘e ha taha ha fanongonongo ‘ikai 

toe siʻi hifo ‘i he mahina taha ‘o fekauʻaki mo ‘ene taumuʻa ke fakafisi pe 

tukuange hono lakanga.  

(3) ‘I he fakafisi pe tukuange ‘e ha taha hono lakanga ‘i ha Komiti Fakatekinikale, 

‘e fokotuʻu leva ‘e he Komiti Fakatekinikale hano fetongi feʻunga ‘i he vave 

taha ‘e ala lava. 

8 Ngaahi lakanga ‘atā makehe 

(1) ‘E ngofua ke fakanofo ha memipa mei hono lakanga ‘e he Kapineti, ‘i he 

fokotuʻu atu ‘a e Komiti Fakatekinikale, kapau ko e memipa ‘oku –  

(a) fakafisi mei hono lakanga ‘i he Puleʻanga pe kuo ngata ‘a ‘ene hoko ko e 

memipa ‘i he kautaha ‘oku ne fakafofongaʻi ‘i he Komiti Fakatekinikale; 

(b) fakahoko ha ‘ulungaanga pe ha ngāue ‘oku –  

(i) fakatupu ai ha fepaki ‘o e kaunga mo hono lakanga ‘i he Komiti 

Fakatekinikale; 

(ii) pehe ‘e he Komiti Fakatekinikale ‘oku ne fakatupu ha ngāue hala 

lahi; pe 

(c) fakahalaiaʻi ki ha hia ‘i Tonga pe ‘i muli. 

(2) Kapau ‘e fakafisi pe fakanofo ha memipa ‘o e Komiti Fakatekinikale mei hono 

lakanga, kuo pau ke lau ‘a e lakanga ‘ataa ko ha lakanga ‘atā makehe pea kuo 

pau ke fakakakato ‘aki hono fokotuʻu ‘o ha memipa ‘e he Kapineti ‘o fakatatau 

ki he kupu 8(2) ‘o e Lao. 

9 Fakapulipuli 

(1) Kuo pau ko e memipa kotoa ‘a e Komiti Fakatekinikale mo e taha kotoa ‘oku 

kau pe ngāue ‘o kaunga ki he ngāue ‘a e Komiti Fakatekinikale ke tauhi mo 

tokoni ki hono tauhi ‘a e fakapulipuli ‘o e ngaahi meʻa kotoa ‘oku fakakaukauʻi 

‘e he Komiti. 

(2) ‘E ngofua ke hoko ‘a hono maumauʻi ‘o e fakapulipuli, hili hono tālangaʻi mo 

fakakaukauʻi lelei ‘e he Komiti Fakatekinikale, ko ha ngāue hala lahi ‘i he kupu 

8(1)(b)(ii) ‘o e Tepile ni. 

10 ‘Ikai ke moʻua fakafoʻituitui ‘a e kau memipa 

Kuo pau ko ha memipa ‘o e Komiti Fakatekinikale heʻikai ke ala moʻua fakafoʻituitui 

ki ha ngāue pe ‘ikai fakahoko ngāue kuo fakahoko ‘e he Komiti Fakatekinikale ‘i he 

loto lelei koeʻuhi ko e pe fakataumuʻa ki he ngaahi mafai, ngaahi ngafa mo e ngaahi 

fatongia ‘a e Komiti Fakatekinikale ‘i he Lao. 

11 Ngaahi fetuʻutaki mo e mitia mo e kakai 

(1) Tuku kehe ‘oka fakamahino pau kehe ange ‘i he tohi ‘e he Komiti Pule, kuo 

pau ki ha memipa ‘o e Komiti Fakatekinikale ke ne ‘ikai fakaha, ‘oatu pe tuku 

atu ha fakakaukau pe fakamatala ki he mitia pe kakai ‘o fakafofongaʻi ‘a e 

Komiti Fakatekinikale. 

(2) Kuo pau ke hoko ‘a e Sekelitali ‘o e Komiti Pule ko e sino pē ia ‘e taha ‘oku 

fakamafaiʻi ke ngāue ki he ngaahi fakaʻekeʻeke ‘a e mitia, kakai pe ngaahi 

kautaha kehe. 

(3) Ko e natula ‘o e fakamatala ke ‘oatu ‘e he Sekelitali ki he mitia, kakai pe ngaahi 

kautaha kehe, kuo pau ke ‘uluaki tali ‘e he Komiti ‘oku kaunga ki ai. 

TEPILE 5 

(Kupu 36(4)) 

NGAAHI TUʻUTUʻUNI ‘O E FOUNGA NGᾹUE ‘A E KOMITI LĀUNGA 

Ko e ngaahi tuʻutuʻuni ‘o e founga ngāue ‘a e Komiti Lāunga ‘oku anga pehe ni – 

1 Ngaahi fakataha mo e tokolahi feʻunga 

(1)  Kuo pau ke toki fakataha ‘a e Komiti Lāunga ‘i hono fiemaʻu ke fakapapauʻi 

ha lāunga naʻe fakahoko ‘i he Lao. 

(2) Kuo pau ko e tokolahi feʻunga ki ha fakataha pe hopo ‘a e Komiti Lāunga ko 

hono kau memipa kotoa. 

(3) Kuo pau ko ha tuʻutuʻuni ‘a e Komiti Lāunga ‘e fakahoko ‘aki ia ‘a e fili ‘oku 

loto taha ki ai ‘a hono kau memipa. 

(4) Kuo pau ke tufa ha fanongonongo pe ha hopo ‘a e Komiti Lāunga ki he kau 

memipa ‘o e Komiti Lāunga ‘o ‘ikai toe tomui ange ‘i he ‘aho ngāue ‘e 2 kimuʻa 

‘a e ‘aho kuo fokotuʻu. 

2 Fakataha fakalukufua pe hopo  

(1) Kuo pau ko ha fakataha fakalukufua pe hopo ‘a e Komiti Lāunga ‘e ui ia ‘e he 

Sekelitali ‘i he femahinoʻaki mo e sea ‘o e Komiti. 

(2) Kuo pau ke fakapapauʻi ‘e he Sekelitali ‘oku lekooti mo tauhi ‘a e ngaahi miniti 

totonu ‘oku fekauʻaki mo e kotoa ‘o e ngaahi fakataha ‘a e Komiti Lāunga. 

(3) Kapau ‘oku ‘ikai lava ha memipa ke kau atu ki ha fakataha ‘a e Komiti Lāunga, 

kuo pau ke fakaha ‘e he memipa ki he Sekelitali koeʻuhi ke fokotuʻutuʻu ha 

‘aho fakataha ‘oku taau. 

3 Kau memipa fakakau mai 

(1) ‘E ngofua ki ha taha ‘oku ‘ikai ko ha kau memipa ‘o e Komiti Lāunga pe ‘o e 

Sekelitali ke fakaafeʻi kinautolu ‘e he Sea ke nau kau atu ki ha fakataha ‘a e 

Komiti Lāunga ko ha memipa fakakau mai ‘o fakatatau ki he kupu. 

(2) Kuo pau ke maʻu ‘e ha memipa fakakau mai ‘a e totonu ke lea ‘i ha fakataha 

kae ‘ikai ko e totonu ke fili. 

(3) Kuo pau ki he Sea, kimuʻa ‘a e kamataʻanga ‘o ha fakataha, ke ne tuʻutuʻuni ki 

ha memipa fakakau mai ke ne tali ke tauhi ‘a e fakapulipuli fekauʻaki mo e 

ngaahi meʻa kuo tālangaʻi ‘i he fakataha pea ke fakaha ha fepaki ‘o e kaunga 

‘oku moʻoni pe ‘ilo ki ai.  

4 Miniti ‘o e ngaahi fakataha 

Ko e miniti ‘o ha fakataha ‘a e Komiti Lāunga, ‘a ia kuo fakamoʻoni hingoa totonu ki 

ai ‘a e Sekelitali mo e Sea, kuo pau ke hoko ia ko e fakamoʻoni naʻe fakahoko ‘a e 

ngaahi fakataha. 

5 Ngaahi totongi ‘o e fakataha 

Kuo pau ke maʻu ‘e he kau memipa ‘o e Komiti Lāunga ‘a e ngaahi totongi ‘o e 

fakataha ‘o fakatatau ki he kupu 39 ‘o e Lao. 

6 Fepaki ‘o e kaunga 

(1) Ko ha memipa ‘o e Komiti Lāunga ‘oku ‘i ai, fakahangatonu pe ‘ikai 

fakahangatonu, haʻane kaunga fakapaʻanga pe fakafoʻituitui ki ha meʻa kuo pau 

ke ne fakaha kakato ‘a e kaunga ko ia ki he Komiti Lāunga kimuʻa ‘a e 

kamataʻanga ‘o ha fakataha pea kuo pau ke ‘ikai kau ‘i hono tālangaʻi ‘o ha 

meʻa pehe pe fili ‘i he meʻa ko ia: 

Ka kuo pau ko e kaunga ko ia, kapau ‘e fakaha, heʻikai ke ne fakataʻeʻaongaʻi 

‘a e faʻahi ‘oku kaunga ki ai koeʻuhi ko e taumuʻa ke fakakakato ‘a e tokolahi 

feʻunga. 

(2) Kuo pau ke ‘ikai tali ‘e ha memipa ‘o e Komiti Lāunga ha meʻaʻofa pe lelei 

maʻana pe, pe ko hano fakafofonga, ki ha niʻihi ‘a ia ‘oku ‘i ai haʻane ngaahi 

fehokotaki fakafāmili, fakapisinisi, pe fakapaʻanga ki ai, kapau ko hono tali ko 

ia ‘e hoko ai, pe ngalingali ke hoko ai, ha holo ‘i he‘ene ngāue māteaki ‘ikai 

filifilimanako ki he ngaahi fatongia ‘i he Lao mo e ngaahi tuʻutuʻuni. 

7 Fakafisi ‘o ha memipa 

(1) ‘E ngofua ke fakafisi pe tukuange ‘e ha taha hono lakanga ‘aki hono fakahu atu 

ha tohi ‘o e fakafisi ki he Sea ‘o e Komiti Lāunga, ‘o fakafou ‘i he Sekelitali ‘a 

e Komiti Lāunga. 

(2) Ki he ngataʻanga ‘e ala lava, kuo pau ke ‘oatu ‘e ha taha ha fanongonongo ‘ikai 

toe siʻi hifo ‘i he mahina taha ‘o fekauʻaki mo ‘ene taumuʻa ke fakafisi pe 

tukuange hono lakanga.  

(3) ‘I he fakafisi pe tukuange ‘e ha taha hono lakanga ‘i ha Komiti Lāunga, ‘e 

fokotuʻu leva ‘e he Komiti Lāunga hano fetongi feʻunga ‘i he vave taha ‘e ala 

lava. 

8 Ngaahi lakanga ‘atā makehe 

(1) ‘E ngofua ke fakanofo ha memipa mei hono lakanga ‘e he Kapineti, ‘i he 

fokotuʻu atu ‘a e Komiti Lāunga, kapau ko e memipa ‘oku –  

(a) fakafisi mei hono lakanga ‘i he Puleʻanga pe kuo ngata ‘a ‘ene hoko ko e 

memipa ‘i he kautaha ‘oku ne fakafofongaʻi ‘i he Komiti Lāunga; 

(b) fakahoko ha ‘ulungaanga pe ha ngāue ‘oku –  

(i) fakatupu ai ha fepaki ‘o e kaunga mo hono lakanga ‘i he Komiti 

Lāunga; 

(ii) pehe ‘e he Komiti Lāunga ‘oku ne fakatupu ha ngāue hala lahi; pe 

(c) fakahalaiaʻi ki ha hia ‘i Tonga pe ‘i muli. 

(2) Kapau ‘e fakafisi pe fakanofo ha memipa ‘o e Komiti Lāunga mei hono 

lakanga, kuo pau ke lau ‘a e lakanga ‘ataa ko ha lakanga ‘atā makehe pea kuo 

pau ke fakakakato ‘aki hono fokotuʻu ‘o ha memipa ‘e he Kapineti ‘o fakatatau 

ki he kupu 8(2) ‘o e Lao. 

9 Fakapulipuli 

(1) Kuo pau ko e memipa kotoa ‘a e Komiti Lāunga mo e taha kotoa ‘oku kau pe 

ngāue ‘o kaunga ki he ngāue ‘a e Komiti Lāunga ke tauhi mo tokoni ki hono 

tauhi ‘a e fakapulipuli ‘o e ngaahi meʻa kotoa ‘oku fakakaukauʻi ‘e he Komiti. 

(2) ‘E ngofua ke hoko ‘a hono maumauʻi ‘o e fakapulipuli, hili hono tālangaʻi mo 

fakakaukauʻi lelei ‘e he Komiti Lāunga, ko ha ngāue hala lahi ‘i he kupu 

8(1)(b)(ii) ‘o e Tepile ni. 

10 ‘Ikai moʻua fakafoʻituitui ‘a e kau memipa 

Kuo pau ko ha memipa ‘o e Komiti Lāunga heʻikai ke ala moʻua fakafoʻituitui ki ha 

ngāue pe ‘ikai fakahoko ngāue kuo fakahoko ‘e he Komiti Lāunga ‘i he loto lelei 

koeʻuhi ko e pe fakataumuʻa ki he ngaahi mafai, ngaahi ngafa mo e ngaahi fatongia 

‘a e Komiti Lāunga ‘i he Lao. 

11 Ngaahi fetuʻutaki mo e mitia mo e kakai 

(1) Tuku kehe ‘oka fakamahino pau kehe ange ‘i he tohi ‘e he Komiti Pule, kuo 

pau ki ha memipa ‘o e Komiti Lāunga ke ne ‘ikai fakaha, ‘oatu pe tuku atu ha 

fakakaukau pe fakamatala ki he mitia pe kakai ‘o fakafofongaʻi ‘a e Komiti 

Lāunga. 

(2) Kuo pau ke hoko ‘a e Sekelitali ‘o e Komiti Pule ko e sino pē ia ‘e taha ‘oku 

fakamafaiʻi ke ngāue ki he ngaahi fakaʻekeʻeke ‘a e mitia, kakai pe ngaahi 

kautaha kehe. 

(3) Ko e natula ‘o e fakamatala ke ‘oatu ‘e he Sekelitali ki he mitia, kakai pe ngaahi 

kautaha kehe, kuo pau ke ‘uluaki tali ‘e he Komiti ‘oku kaunga ki ai. 

TEPILE 6 

(Kupu 41(3) 

VAHEʻI ‘O HA ‘OFISA TALI UI 

 

 

 

 

 

 

Potungāue ‘oku ne tokangaekina ‘a e Feliuliuaki ‘o e ‘Ea 

Nuku’alofa, Tonga 

 

Vaheʻi ‘o ha ‘Ofisa Tali ui 

 

Fakatatau ki he kupu 41(3) ‘o e Lao ki he Sinoʻi Paʻanga ‘a Tonga ki he Feliuliuaki 

‘o e ‘Ea, ‘oku ou vaheʻi heni ‘a HINGOA ‘O E ‘OFISA ko ha ‘ofisa tali ui ‘i he Lao. 

Kuo pau ke ke maʻu mo ngaueʻaki ‘a e ngaahi mafai ko ‘eni – 

(a) ……………………… 

(b) ……………………… 

Kuo pau ke kamata ngāueʻaki ‘a e vaheʻi ko eni ‘i he ̒ aho ni pea kuo pau ke hokohoko 

atu ‘a hono ngaueʻaki kakato ‘o aʻu ki he ‘aho ‘oku fakamhino pau atu ‘i lalo pe 

kaeʻoua kuo fakafoʻou pe fakataʻeʻaongaʻi ‘a e vaheʻi ko eni ‘o fakatatau ki he Lao. 

Tuku kehe ‘oka fakafoʻou, ko hono vaheʻi koe ko ha ‘ofisa tali ui ‘e kamata ia ‘i he 

‘aho ………… pea ngata leva ‘i he ‘aho ...................... [fakahu ‘a e ‘aho]. 

 

Fika ‘o e Vaheʻi : …………….. 

 

Foaki ‘i Nukuʻalofa ‘i he ‘aho ……………… ni ‘o …………………… mahina, 

20....... taʻu. 

 

………………………………………. 

Hon. [fakahu ‘a e hingoa] 

Minisitā ‘oku ne tokangaekina ‘a e Feliuliuaki ‘o e ‘Ea 

Potungāue ‘oku ne tokangaekina ‘a e Pa‘anga 

Nuku’alofa, Tonga 

 

Vaheʻi ‘o ha ‘Ofisa Tali ui 

 

Fakatatau ki he kupu 41(3) ‘o e Lao ki he Sinoʻi Paʻanga ‘a Tonga ki he Feliuliuaki 

‘o e ‘Ea, ‘oku ou vaheʻi heni ‘a HINGOA ‘O E ‘OFISA ko ha ‘ofisa tali ui ‘i he Lao. 

Kuo pau ke ke maʻu mo ngaueʻaki ‘a e ngaahi mafai ko ‘eni – 

(a) ……………………… 

(b) ……………………… 

Kuo pau ke kamata ngāueʻaki ‘a e vaheʻi ko eni ‘i he ̒ aho ni pea kuo pau ke hokohoko 

atu ‘a hono ngaueʻaki kakato ‘o aʻu ki he ‘aho ‘oku fakamhino pau atu ‘i lalo pe 

kaeʻoua kuo fakafoʻou pe fakataʻeʻaongaʻi ‘a e vaheʻi ko eni ‘o fakatatau ki he Lao. 

Tuku kehe ‘oka fakafoʻou, ko hono vaheʻi koe ko ha ‘ofisa tali ui ‘e kamata ia ‘i he 

‘aho ………… pea ngata leva ‘i he ‘aho ...................... [fakahu ‘a e ‘aho]. 

 

Fika ‘o e Vaheʻi : …………….. 

 

Foaki ‘i Nukuʻalofa ‘i he ‘aho ……………… ni ‘o …………………… mahina, 

20....... taʻu. 

 

………………………………………. 

Hon. [fakahu ‘a e hingoa] 

Minisitā ‘oku ne tokangaekina ‘a e Pa‘anga 

TEPILE 7 

(Kupu 43(3)) 

FAKATAʻEʻAONGAʻI ‘A E VAHEʻI ‘O HA ‘OFISA TALI UI 

 

 

 

 

Potungāue ‘oku ne tokangaekina ‘a e Feliuliuaki ‘o e ‘Ea 

Nukuʻalofa, Tonga 

 

Fakataʻeʻaongaʻi ‘a e vaheʻi ‘o ha ‘Ofisa Tali ui 

 

Fakatatau ki he kupu 43 ‘o e Lao ki he Sinoʻi Paʻanga ‘a Tonga ki he Feliuliuaki ‘o e 

‘Ea, ‘oku ou fakataʻeʻaongaʻi heni ‘a hono vaheʻi ‘o HINGOA ‘O E ‘OFISA ko e 

‘ofisa tali ui ‘i he Lao. 

Ko e ngaahi mafai kotoa pē ‘o ha ‘ofisa tali ui ‘i he Lao ‘a ia naʻe foaki atu kiate koe 

‘i he Vaheʻi fika …………. ‘oku fakataʻeʻaongaʻi heni. 

‘Oku kamata ngāueʻaki leva ‘a e fakataʻeʻaonga ko eni.   

 

Fika ‘o e Fakataʻeʻaonga: ……………. 

 

Foaki ‘i Nukuʻalofa ‘i he ‘aho ……………… ni ‘o …………………… mahina, 

20....... ta‘u. 
 

 

 

………………………………………. 

Hon. [fakahu ‘a e hingoa] 

Minisitā ‘oku ne tokangaekina ‘a e Feliuliuaki ‘o e ‘Ea 

Potungāue ‘oku ne tokangaekina ‘a e Pa‘anga 

Nukuʻalofa, Tonga 

 

Fakataʻeʻaongaʻi ‘a e vaheʻi ‘o ha ‘Ofisa Tali ui 

 

Fakatatau ki he kupu 43 ‘o e Lao ki he Sinoʻi Paʻanga ‘a Tonga ki he Feliuliuaki ‘o e 

‘Ea, ‘oku ou fakataʻeʻaongaʻi heni ‘a hono vaheʻi ‘o HINGOA ‘O E ‘OFISA ko e 

‘ofisa tali ui ‘i he Lao. 

Ko e ngaahi mafai kotoa pē ‘o ha ‘ofisa tali ui ‘i he Lao ‘a ia naʻe foaki atu kiate koe 

‘i he Vaheʻi fika …………. ‘oku fakataʻeʻaongaʻi heni. 

‘Oku kamata ngāueʻaki leva ‘a e fakataʻeʻaonga ko eni.   

 

Fika ‘o e Fakataʻeʻaonga: ……………. 

 

Foaki ‘i Nukuʻalofa ‘i he ‘aho ……………… ni ‘o …………………… mahina, 

20....... ta‘u. 
 

 

 

………………………………………. 

Hon. [fakahu ‘a e hingoa] 

Minisitā ‘oku ne tokangaekina ‘a e Pa‘anga 

 


